
1

ЎЗБЕКИСТОН РЕСПУБЛИКАСИ ОЛИЙ ВА ЎРТА МАХСУС
ТАЪЛИМ ВАЗИРЛИГИ

ТОШКЕНТ ДАВЛАТ ИҚТИСОДИЁТ УНИВЕРСИТЕТИ

“БУХГАЛТЕРИЯ ҲИСОБИ ВА АУДИТ” ФАКУЛЬТЕТИ

«Давлат молияси ва солиқлар» кафедраси

«Ҳимояга рухсат этилади»
Кафедраси мудири

и.ф.н., доц. С.Худойқулов
________________________________
«_____»___________________ 2012 й.

МАВЗУ: СОЛИҚЛАРНИ УНДИРИШНИ
ОПТИМАЛЛАШТИРИШ ВА СОЛИҚ ҚАРЗЛАРИНИ
КАМАЙТИРИШ ЙЎЛЛАРИ (ЯККАСАРОЙ ТУМАНИ

ДАВЛАТ СОЛИҚ ИНСПЕКЦИЯСИ МИСОЛИДА)

БИТИРУВ МАЛАКАВИЙ ИШИ

ИЛМИЙ РАҲБАР:
“Давлат молияси ва солиқлар”
кафедраси катта ўқитувчиси
Шомансурова З.А.________________

БАЖАРДИ: «Солиқлар ва солиққа
тортиш» йўналишининг 4-курс
талабаси Юлдашев Акромбек
Кабилович______________________

Битирув малакавий иши кафедрада дастлабки ҳимоядан ўтди
23-сонли баённома “ 19 ” май 2012 йил

ТОШКЕНТ – 2012 ЙИЛ



2

МУНДАРИЖА

КИРИШ . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . 3
I–БОБ. Иқтисодиётни модернизациялаш шароитида солиқларни

ундиришнинг аҳамияти ва унинг илмий-назарий
масалалари………………………………………………………...

10

1.1. Солиқлар ва уларни ундиришнинг ижтимоий-иқтисодий

моҳияти ва аҳамияти........................................................................ 10

1.2. Ўзбекистон Республикаси солиқ тизимида солиқларни

ундириш ва солиқ қарзларини камайтиришнинг хориж

тажрибасидан фойдаланиш хусусиятлари.....................................

20

II–БОБ. Ўзбекистон Республикаси солиқ тизимида солиқларни
ундириш механизмининг амалдаги ҳолатини таҳлили.......... 42

2.1. Декларация усулида жисмоний шахсларнинг даромадларидан

солиқ ундиришнинг амалдаги тартиби.......................................... 42

2.2. Солиқ ундиришнинг кадастрли усулидан фойдаланган ҳолда

солиқларни ундириш механизмининг таҳлили............................. 52

2.3. Солиқ ундиришнинг тўлов манбаида даромадлардан

солиқларни ундириш усулининг қўлланилиш тартиби................ 57

III–БОБ. Иқтисодиётни модернизациялаш ва диверсификация
қилиш шароитида солиқларни ундиришни
оптималлаштириш ва солиқ қарзларини камайтириш
йўллари.............................................................................................

66

3.1. Солиқларни ундиришни оптималлаштириш масалалари............. 66

3.2. Иқтисодиётни модернизациялаш ва диверсификация қилиш

шароитида солиқ ундиришнинг бошқа усулларини янада

такомиллаштириш йўллари.............................................................
74

Хулоса ва таклифлар ..................................................................................... 82
Фойдаланилган адабиётлар рўйхати .. . . . . . . . . . . . . . . . . . . . . . . . . . . . . 85



3

КИРИШ
Мавзунинг долзарблиги. Иқтисодий ислоҳотларнинг дастлабки

йилларидан бошлаб мамлакатимизда мустақил солиқ сиёсати ишлаб

чиқилди, унинг тактика ва стратегияси аниқланиб, изчил

такомиллаштирилиб борилмоқда. Юртбошимиз томонидан миллий солиқ

сиёсатининг устувор йўналишлари белгилаб берилдики, унинг асосий

мақсади солиқ тўловчилар ва давлат бюджети манфаатлари ўртасида ўзаро

уйғунликни таъминлашга қаратилган. Бундай уйғунликни таъминлашнинг

энг муҳим воситаларидан бири солиқ юкини оптимал белгилаш ва шу тариқа

давлат бюджетини керакли миқдорда молиявий ресурслар билан таъминлаш

билан бирга, солиқ тўловчилар зиммасидаги солиқ мажбуриятлари уларнинг

молиявий барқарорлигига салбий таъсир этмаслигига эришишдан иборат.

Иқтисодиётни ривожлантиришнинг бир қанча дастаклари қаторида

республикамизнинг солиқ механизми олдига бир томондан давлат

бюджетини зарур даромадлар билан таъминлаш, иккинчи томондан эса,

хўжалик юритувчи субъектлар фаолиятини рағбатлантириш вазифаси

қўйилган. Бу вазифаларни бажариш учун солиқ тизимида иқтисодий

ислоҳотлар олиб бориш билан солиқларнинг рағбатлантирувчилик ролини

ошириш, уларни бюджет тизимига барқарор тушишини таъминлашда

солиқларни ундириш усулларини қўллаш механизмини такомиллаштириш,

солиқ ундиришни оптималлаштириш, солиқ қарзларини камайтириш ва

қолаверса солиқ тўловчилардан солиқ юкини енгиллаштиришни талаб этади.

Ўзбекистон Республикаси Президенти И.А.Каримов Ўзбекистон

Республикаси Олий Мажлиси Қонунчилик палатаси ва Сенатининг қўшма

мажлисидаги маърузасида Ўзбекистон Республикаси иқтисодиётини

ривожлантириш, шу жумладан солиқ тизимини янада такомиллаштириш

борасида тўхталиб, “...тадбиркорлик субъектлари ишлаб чиқараётган

маҳсулотларни сотиш учун янги имтиёзлар бериш, халқаро амалиётга

мувофиқ даромадларнинг йиллик декларацияси шаклига босқичма-босқич

ўтиш, молия ва статистика ҳисоботлари тизимини янада соддалаштириш”1

лозимлигини қайд этиб ўтдилар.

2012 йил 19 январда Ўзбекистон Республикаси Вазирлар

Маҳкамасининг 2011 йилнинг асосий якунлари ва 2012 йилда Ўзбекистонни

ижтимоий-иқтисодий ривожлантиришнинг энг муҳим устувор

йўналишларига бағишланган маърузасида эса Ўзбекистон иқтисодиёти

олдида турган асосий вазифалар тўғрисида тўхталиб, 2012 йил

мамлакатимизда “ялпи ички маҳсулотнинг 8,2 фоизга, саноат ишлаб

чиқаришининг 8,6 фоизга, қишлоқ хўжалигининг 5,8 фоизга ўсиш

суръатлари белгиланмоқда. Мамлакатимизнинг 2012-йил учун тасдиқланган

Давлат бюджети жами харажатларининг 60 фоизидан ортиғини социал соҳа

ва аҳолини ижтимоий қўллаб-қувватлашга йўналтириш кўзда тутилмоқда.

Солиқ юкини, биринчи навбатда, кичик бизнес ва хусусий тадбиркорлик

субъектларидан олинадиган солиқ юкини сезиларли даражада камайтириш

белгиланмоқда. Кичик бизнес ва хусусий тадбиркорлик субъектлари учун

ягона солиқ тўлови ставкаси 6 фоиздан 5 фоизга туширилиши

режалаштирилмоқда”2 деб таъкидладилар.

Солиқларни тўлаш ҳар бир фуқаронинг конституциявий бурчидир.

Солиқлар кўринишида давлат бюджетига тушган маблағлар ижтимоий

ҳимояга, маориф, маданият, соғлиқни сақлаш, мудофаа, аҳолининг тинч яшаб

меҳнат қилиши каби ижтимоий хизматларга сарфланади. Албатта тан олиш

керак, ҳар бир фуқаро давлатнинг ижтимоий хизматларидан баҳраманд

бўлади.

Солиқ тизими, бир томондан, давлат бюджетига ундириладиган

амалдаги солиқ қонунчилигида белгиланган солиқ ва тўловлар тизимидан,

иккинчи томондан эса, шу солиқ ва тўловларни давлат бюджетига тушумини

ҳисобга олиш ва назорат қилиш функциясини бажарувчи давлат солиқ

1И.А.Каримов. Мамлакатимизда демократик ислоҳотларни янада чуқурлаштириш ва фуқаролик жамиятини
ривожлантириш концепцияси: Ўзбекистон Республикаси Олий Мажлиси Қонунчилик палатаси ва Сенатининг қўшма
мажлисидаги маърузаси. Т.: Ўзбекистон, 2010. – 53  б.
2И.А.Каримов 2012 йил Ватанимиз тараққиётини янги босқичга кўтарадиган йил бўлади: 2011 йилнинг асосий якунлари
ва 2012 йилда Ўзбекистонни ижтимоий иқтисодий ривожлантиришнинг устувор йўналишларига бағишланган
Ўзбекистон Республикаси Вазирлар Маҳкамасининг мажлисидаги маърузаси. – Т.: Ўзбекистон, 2012. – 36  б.

хизмати органлари тизимидан иборат.

Айниқса бунда солиқ тизимидаги олиб борилаётган ислоҳотларни

айтиб ўтишимиз мумкин. Бунда айниқса мамлакатимизда солиқ

маъмурчилигининг такомиллаштириши алоҳида аҳамият касб этади, солиқ

маъмурчилиги солиқ қонунчилигига мувофиқ давлат бюджетига солиқ ва

мажбурий тўловларни ундирилиши ҳамда уларни тўлиқ ва ўз вақтида

тўланиши устидан назорат қилиш борасидаги солиқ тўловчилар ва давлат

солиқ хизмати органлари ўртасидаги юзага келадиган иқтисодий

муносабатларни ўз ичига олади.

Бу ҳақда Ўзбекистон Республикаси Президенти И.А.Каримов тўхталиб,

Президентимиз айтганидек, «Биз шунга эришмоғимиз керакки, ҳар бир солиқ

тўловчи, у ҳоҳ жисмоний, ҳоҳ юридик шахс бўлсин, солиқ тўлашдан бўйин

товламасдан, даромадларини яширишга уринмасдан, аксинча, ўз ишлаб

чиқаришини ривожлантириш ва даромадини оширишга интилсин»3.

Республикамизда солиқларни ундиришни оптималлаштириш ва солиқ

қарзларини камайтиришда, солиқларни ўз муддатида ва тўлиқ ундиришда

солиқ маъмурчилигини такомиллаштиришни илмий тадқиқот доирасида

ўрганиш зарурлиги қуйидаги муаммолар билан асосланади:

1. Солиқ ҳисоботлари шаклларини такомиллашмаганлиги ва дунё

тажрибасидан келиб чиқиб электрон ҳисоботларнинг тўлиқ жорий

этилмаганлиги.

2. Солиқ боқимандалари миқдорининг ўсиш тенденциясининг

мавжудлиги.

3. Солиқ қонунчилигини такомиллаштириш заруриятининг мавжудлиги.

Шунингдек, жаҳонда тўпланган бой тажрибалардан самарали

фойдаланиш борасида мамлакатимиз Президенти И.А.Каримов «Солиққа

тортиш масаласида амалиётда синалган принцип ва ёндашувларни ишлаб

3 Каримов И.А. «Бизнинг бош мақсадимиз – жамиятни демократлаштириш ва янгилаш, мамлакатни модернизация ва
ислоҳ этишдир» - «Халқ сўзи» 2005 йил 29 январ.

чиқиш, бу борада бошқа мамлакатларнинг илғор тажрибасидан фойдаланиш

ўта муҳим аҳамиятга эга»4 деган фикрни билдирган.

Хорижий давлатларнинг солиқ тизимига назар ташлайдиган бўлсак, унда

солиқларни ундириш усуллари, солиқ қарзларини камайтириш йўллари

алоҳида аҳамиятга эга эканлигини хамда солиқ ундириш усулларининг хилма

хил равишда қўлланилишини кўришимиз мумкин. Ривожланган мамлакатлар

солиқ тизими турли хил иқтисодий, сиёсий ва ижтимоий шарт-шароитлар

таъсири остида шаклланган. Солиқ тизимлари бир-биридан солиққа тортиш,

уларнинг таркиби, ундириш усули, ставкалари, турли даражадаги

ҳукуматларнинг фискал ваколатлари, солиқ базаси, солиқларнинг ҳаракат

доираси, солиқ имтиёзлари ва бошқа шу каби мезонлар асосида фарқланади.

Ривожланган хорижий давлатларнинг солиққа тортиш, солиқ ундириш

усулларини ҳамда солиқ қарзларини камайтириш йўлларини ўрганиш ва

уларнинг ижобий томонларини мамлакатимиз солиқ тизимига қўллаш, шунга

асосан солиқларни ундириш механизмини оптималлаштириш ва солиқ

қарзларини камайтириш йўлларини такомиллаштириш илмий иш

мавзусининг долзарблиги ҳисобланади.

Битирув малакавий ишини ўрганилганлик даражаси. Ривожланган

хорижий давлатларнинг солиққа тортиш, солиқ ундириш усулларини ва

солиқ боқимандаларини камайтириш йўлларини ўрганиш, солиққа тортиш

жараёни ва хорижий мамлакатларда амалда бўлган солиқ тизими

Р.Гильфердинг, Дж. С.Миллнинг фундаментал асарларида ўз аксини топган.

Шу билан бир қаторда ҳозирги замон муаммолари С.Болтон, Е.Бригхам,

Р.Брили, Р.Домари, М. Майерс, М.Миллер, В.Хорн, С.Хорнген, Р.Холт  ва

бошқалар томонидан кенг ўрганилган. Россия иқтисодчи-олимларидан

Н.Богачев, И.Мазурова, П.Никольский, В.Родионова, М.Романовский,

Н.Сичев, М.Федотова, Д.Черник, Т.Юткинанинг хорижий мамлакатлар солиқ

тизимига оид солиққа тортиш, солиқ ундириш усуллари ва улар орқали юзага

келадиган муаммоларни ўз асарларида кенг ўрганганлар.

4И.А.Каримов «Бизнинг бош мақсадимиз-жамиятни демократлаштириш ва янгилаш, мамлакатни модернизация ва ислох
этишдир». Халқ сўзи, 2005 йил 29 январь.

Битирув малакавий ишимизда Ўзбекистон Республикасининг солиққа

тортиш тизимида солиқ ундириш усулларини қўлланилиши ва солиқ

боқимандаларини камайтириш жараёнидаги асосий муаммолари ҳамда

хорижий мамлакатларни солиққа тортиш, солиқ ундириш усул ва

услубиятларининг айрим жиҳатларини ўрганиш жараёнида, шу билан бирга

Э.Акрамов, М.Альмардонов, А.Ваҳобов, Э.Гадоев, Ж.Зайналов, Р.Каримов,

Т.Маликов, О.Олимжонов, Х.Собиров, М.Шарифхўжаев, А.Юсупов, Қ.Яхёев,

А.Ўлмасов, А.Қодиров, Қ.Бозоров, Х.Жамолов, О.Якуббоев, Б.Тошмуродова,

Б.Умаров, Н.Қўзиева ва бошқа иқтисодчи-олимларнинг ишлари ҳам муҳим

методологик манба вазифасини бажарди.

Битирув малакавий ишининг мақсади ва вазифалари. Ўзбекистон

Республикаси ва ривожланган давлатлар солиққа тортиш  усулларини амалда

қўлланилиш механизмини таҳлил қилиш асосида, унинг солиқ ундириш ва

солиқ қарзларини камайтириш механизмида  мавжуд бўлган камчиликларни

аниқлаш ҳамда бир вақтнинг ўзида давлат бюджетининг ва хўжалик

юритувчи субъектларнинг манфаатларига ҳар томонлама мос келувчи

механизмини яратиш, уни такомиллаштириш борасида иш юритиш ва

таклифлар бериш - битирув малакавий ишининг асосий мақсадидир.

Бу мақсадга эришиш учун мазкур битирув малакавий иши олдига

қуйидаги вазифалар қўйилди:

1. солиқлар ва уларни ундириш усулларини иқтисодий моҳияти ва уларга

хос бўлган характерли белгиларини аниқлаш;

2. солиқларнинг мамлакатимиз ва хорижий давлатлар солиқ тизимида

тутган ўрни ва аҳамиятини белгилаш;

3. солиқларнинг ундириш усулларини амалиётда қўлланилиб келинаётган

механизмининг харакатини таҳлил қилиш, солиқларни ундиришни

оптималлаштириш, солиқ қарзларини камайтириш, шу асосда уларда

мавжуд бўлган камчиликларни излаб топиш ҳамда хорижий тажриба

билан таққослаш;

4. солиққа тортиш усулларини қўллаш механизмини такомиллаштириш

доирасида мавжуд бўлган муаммоларни бартараф этиш йўлларини

белгилаш ва хорижий мамлакатлар тажрибаларининг ижобий

томонларини мамлакатимиз солиқ тизимига қўллаш, улардан

фойдаланиш йўналишларини ишлаб чиқиш.

Битирув малакавий ишини тадқиқот объекти. Мазкур битирув

малакавий ишининг тадқиқот объекти булиб Тошкент шаҳар Яккасарой

тумани Давлат солиқ инспекцияси ҳамда ундаги солиқ ундиришни

оптималлаштириш, солиқ қарзларини камайтириш йўлларини

такомиллаштириш ҳисобланади.

Битирув малакавий ишини предмети сифатида Ўзбекистон

Республикасининг ҳамда ривожланган мамлакатлар солиқ тизимида солиқ

ундириш усулларини, солиқ қарзларини камайтириш йўлларини тадқиқ

қилиш жараёни ўрганилади.

Битирув малакавий ишининг назарий ва методологик асослари.
Битирув малакавий ишининг назарий манбаи сифатида Ўзбекистон

Республикаси Президенти И.А.Каримов асарлари ва маърузалари ҳамда

хорижий давлатлар солиқ тизимлари ёритилган илмий рисолалар асос қилиб

олинган.

Битирув малакавий ишнинг предмети таҳлил қилинаётган пайтда шу

масалаларга бевосита алоқадор бўлган Ўзбекистон Республикаси Олий

Мажлиси Сенати томонидан қабул қилинган қонунлардан, Ўзбекистон

Республикаси Президентининг Фармонлари ва қарорларидан, Ўзбекистон

Республикаси Вазирлар Маҳкамасининг қарорларидан, Ўзбекистон

Республикаси Молия вазирлиги ва Ўзбекистон Республикаси Давлат солиқ

қўмитасининг меъёрий хужжатларидан, оммавий ахборот воситалари ва

матбуотда эълон қилинган материаллардан ҳамда Интернет тизими

маълумотларидан кенг фойдаланилди.

Битирув малакавий ишининг тадқиқот натижаларининг илмий
жиҳатдан янгилик даражаси. Битирув малакавий ишида ҳозирги

иқтисодиётни эркинлаштириш ва мамлакатни модернизациялаш, шунингдек

жаҳон молиявий-иқтисодий инқирози шароитида амалиётда қўлланилиб

келинаётган солиққа тортиш усулларини амалда қўлланилиш механизмини

ҳамда солиқ қарзларини камайтириш йўлларини хорижий тажрибалар

асосида такомиллаштириш ва бозор муносабатларини янада ривожлантириш,

республикамиз давлат бюджети даромадларини шакллантириш доирасида

мазкур солиққа тортиш усулларини амалда қўлланилиш механизмининг

рағбатлантирувчилик хусусиятларини кучайтириш билан боғлиқ бўлган

илмий характерга эга бўлган таклифлар ҳам ўз ифодасини топган.

Солиққа тортиш ва ундириш усулларини қўллаш механизмини

ривожлантириш, солиқ қарзларини камайтириш йўлларини

такомиллаштириш, унинг ўзига хос хусусиятларини ўрганиш, таҳлил қилиш,

жаҳон амалиётида солиққа тортиш усулларини қўлланилиши, ривожланган

чет эл мамлакатларининг солиқ тизими ва жаҳон солиқ сиёсати тажрибасида

солиққа тортиш усулларини қўллаш механизмини бизнинг иқтисодиётимизга

мос томонлари ҳамда йўналишларини татбиқ этишдан иборат.

Битирув малакавий ишини тадқиқот натижаларининг амалий
аҳамияти ва тадбиқи. Битирув малакавий ишининг амалий аҳамияти солиқ

ундириш усулларини қўллаш механизмини ривожлантириш ҳамда солиқ

қарзларини камайтириш йўлларини такомиллаштириш бўйича тадқиқот

натижалари ва унинг ўзига хос хусусиятларини ҳисобга олган холда илмий

таклиф ва тавсияларни ишлаб чиқиб амалиётда тадбиқ этишдан иборат.

Битирув малакавий ишининг тузилиши ва таркиби. Ушбу битирув

малакавий иши кириш қисми, учта боб, шунингдек хулоса ва таклифлар,

фойдаланилган адабиётлар рўйхати, иловалар қисмидан иборатдир.



10

I-БОБ. Иқтисодиётни модернизациялаш шароитида солиқларни
ундиришнинг аҳамияти ва унинг илмий-назарий масалалари.

1.1. Солиқлар ва уларни ундиришнинг ижтимоий-иқтисодий
моҳияти ва аҳамияти

Иқтисодиётни модернизациялаш ва инновацион технологияларни кенг

жорий этиш натижаси ўлароқ кейинги йилларда макроиқтисодий

барқарорлик ва иқтисодий ўсиш суръатлари кузатилмоқда. Бунда

макроиқтисодий тартибга солиш тизимининг муҳим воситаларидан бири

бўлган давлат бюджетининг аҳамияти ғоят юксакдир.

Амалга оширилган бюджет-солиқ сиёсати биринчидан, иқтисодиётнинг

истиқболли соҳа ва тармоқларини давлат томонидан молиявий қўллаб

қувватлаш тизимида муҳим фискал омиллардан бири бўлиб хизмат

қилмоқда. Қолаверса, амалдаги фаол ижтимоий сиёсат ва кучли ижтимоий

ҳимоя тизимларини шакллантиришда давлат бюджетига алоҳида вазифалар

юклатилган бўлиб, ушбу вазифаларни самарали ижросининг

таъминланмоқда.

Кейинги йилларда амалга оширилган ислоҳотлар натижасида давлат

молиясининг барқарорлиги кузатилди.

Солиқ сиёсатини такомиллаштириш, солиқларнинг иқтисодиётга

рағбатлантирувчи таъсирини кучайтириш мақсадида солиқ тизимининг

ишлаб чиқаришни ривожлантиришга, моддий, табиий, молиявий ва меҳнат

ресурсларидан, тўпланган мол-мулкдан самарали фойдаланишга рағбатлантирувчи

таъсирини оширишга қаратилган ислоҳотлар устувор аҳамиятга эга бўлди.

Корхоналар зиммасидаги солиқ юкини камайтириш,  фойда солиғи ва

ягона солиқ тўлови ставкаларини камайтириш орқали иқтисодиётдаги соғлом

муҳитни шакллантириш ва тадбиркорлик субъектлари фаолиятини янада

жонлантириш таъминланди. 2010 йилда хўжалик юритувчи субъектлар учун

фойда солиғининг 10 фоиздан 9 фоизга туширилиши натижасида улар

ихтиёрида 52 млрд. сўмдан ортиқ маблағлар қолдирилишига, провардида эса

ушбу маблағлар ишлаб чиқаришни кенгайтириш, корхоналарнинг ишлаб

чиқариш қувватини янада мустаҳкамлашга, хўжалик юритувчи субъектлар

зиммасидаги солиқ юкини янада енгиллаштиришга, ишлаб чиқаришни

модернизация қилиш, техник ва технологик жиҳатдан қайта жиҳозлашга,

фуқароларнинг даромадларини кўпайтириш ҳамда аҳолининг харид

қобилиятининг ошишига замин яратилди. Солиқ сиёсатидаги ушбу жараён

кичик бизнес субъектлари учун ягона солиқ тўловини камайтириш орқали

давом эттирилиб, 2011 йил учун ягона солиқ тўлови ставкасининг 7 фоиздан

6 фоизга туширилиши, жорий йилда кичик бизнес субъектларига 50 млрд.

сўмдан ортиқ маблағлар тежаб қолиш имконини беради.

Изчиллик билан амалга оширилаётган, биринчи навбатда солиқ юкини

камайтиришга қаратилган оқилона солиқ сиёсати иқтисодиётдаги таркибий

ўзгаришларга, хўжалик юритувчи субъектларнинг ишбилармонлик фаоллиги

ва молиявий барқарорлигини юксалтиришга хизмат қилмоқда.

2012 йил мамлакатимизда “ялпи ички маҳсулотнинг 8,2 фоизга, саноат

ишлаб чиқаришининг 8,6 фоизга, қишлоқ хўжалигининг 5,8 фоизга ўсиш

суръатлари белгиланмоқда. Мамлакатимизнинг 2012-йил учун тасдиқланган

Давлат бюджети жами харажатларининг 60 фоизидан ортиғини социал соҳа

ва аҳолини ижтимоий қўллаб-қувватлашга йўналтириш кўзда тутилмоқда.

Солиқ юкини, биринчи навбатда, кичик бизнес ва хусусий тадбиркорлик

субъектларидан олинадиган солиқ юкини сезиларли даражада камайтириш

белгиланмоқда. Кичик бизнес ва хусусий тадбиркорлик субъектлари учун

ягона солиқ тўлови ставкаси 6 фоиздан 5 фоизга туширилиши

режалаштирилмоқда”5.

Кейинги йиллардаги солиқ сиёсатининг асосий йўналишларида солиқ

юкини мунтазам камайтириб бориш тенденцияси кузатилмоқда, ушбу ҳолат

2011 йилда ҳам кузатилди ва иқтисодиётга ижобий таъсир этди.

5И.А.Каримов 2012 йил Ватанимиз тараққиётини янги босқичга кўтарадиган йил бўлади: 2011 йилнинг асосий якунлари
ва 2012 йилда Ўзбекистонни ижтимоий иқтисодий ривожлантиришнинг устувор йўналишларига бағишланган
Ўзбекистон Республикаси Вазирлар Маҳкамасининг мажлисидаги маърузаси. – Т.: Ўзбекистон, 2012. – 36  б.

1.1.1-расм. ЯИМга нисбатан солиқ юкининг ўзгариш динамикаси.
Расмдаги маълумотлардан кўринадики, солиқ юки даражаси

республикамизда изчиллик билан камайиб бормоқда. Агар ушбу кўрсаткич

2002 йилда ЯИМга нисбатан (мақсадли жамғармаларни ҳисобга олмаган

ҳолда) 27,9 фоизни ташкил этган бўлса, 2008 йилга келиб тўрт пунктга (23,2

фоиз), 2011 йилда эса 6 пунктга камайди ва  ЯИМга нисбатан 21,9 фоизни

ташкил этди.

Солиқ юкини иқтисодиётдаги таркибий ўзгаришларни эътиборга олган

ҳолда камайтириб бориш ўз самарасини берди. Миллий бозорни маҳаллий

товарлар (хизмат, иш)лар билан тўлдираётган, экспортга маҳсулот

чиқараётган, ички ва ташқи инвестицияларни ишлаб чиқаришга жалб

қилаётган, шунингдек, кичик бизнес субъектлари шаклидаги солиқ

тўловчиларга солиқ имтиёзларининг кенгайтирилишига қарамасдан, ялпи

ички маҳсулот ва давлат бюджетининг даромадлар ҳажмида йил сайин ўсиш

таъминланмоқда. Солиқ юкининг камайиши нафақат умумий ҳажмда,

шунингдек, унинг таркиби бўйича ҳам сезиларли равишда кўзга

ташланмоқда.

ЯИМ га нисбатан солиқ
 юкининг ўзгариши динамикаси

27,9%
23,2% 22,5% 22,0% 21,9%

37,1%
32,7% 32,7%

30,0% 29,9%

 2000 й. 2008 й. 2009 й. 2010 й. 2011 й.

мақсадли жамғараларни ҳисобга олмаган ҳолда
мақсадли жамғараларни ҳисобга олган ҳолда

Мақсадли жамғармаларни ҳисобга олмаган ҳолда

Мақсадли жамғармаларни ҳисобга олган ҳолда

1.1.2-расм. Ўзбекистонда солиқ юкининг таркибий тузилиши
(ЯИМга нисбатан, фоизда).

Солиқ юки даражасининг солиқ турлари бўйича камайиш

тенденциясини охирги ўн йил бўйича кўрадиган бўлсак, 2000 йилда бевосита

солиқлар бўйича 7,8 фоиздан 2011 йилга келиб 5,8 фоизга, билвосита

солиқларга нисбатан солиқ юки 16 фоиздан 10,6 фоизга, шунингдек, ресурс

солиқлари бўйича ҳам камайиб 4,7 фоиздан 3,9 фоизгача камайган.

Республикамизда солиқ юкининг камайиши бу фақат айрим солиқ турлари

бўйича солиқ ставкаларининг камайтирилиши, солиқ имтиёзларининг

кенгайтирилиши эвазига эмас, балки ҳукуматимиз томонидан иқтисодиётда

кенг қамровли таркибий ўзгартиришларни таъминлайдиган аниқ мақсадли

давлат дастурларини изчиллик билан амалга ошириш ҳисобидан солиқ

тушумларига нисбатан ялпи ички маҳсулотнинг ўсиш даражаси ўртасидаги

юқори фарқнинг вужудга келтирилиши билан изоҳланади.

Жаҳондаги айрим давлатларда ўртача солиқ юки даражаси (ЯИМга нисбатан % да)

Жаҳондаги айрим давлатларда ўртача солиқ юки даражаси (ЯИМга нисбатан %да)

1.1.3-расм.

Охирги уч йил давомида бюджет даромадлари ўртача 3 триллион сўмга

кўпаётган бўлса, ялпи ички маҳсулот реал ҳажмининг ўсиши ўртача 20

триллион сўмни ташкил этмоқда, яъни ўртада 6 баробардан ортиқ фарқ

бўлиб, ялпи ички маҳсулотнинг ўсиши ҳисобидан қўшимча солиқ манбалари

вужудга келмоқда. Пировардида солиқ юки вертикал хусусиятдан горизантал

йўналишга эга бўлди ҳамда унинг солиқ тўловчилар фаолиятига салбий

таъсири камайиб борди. Жаҳон молиявий-иқтисодий инқирози ҳануз давом

этаётган бир шароитда аксарият давлатларда солиқ юки даражаси ўртача

даражадан юқорилигича сақланиб қолмоқда.

1.1.3-расмдан кўринадики, аксарият ривожланган ҳамда ривожланаётган

давлатларда, солиқ юки даражаси 29-50 фоизни ташкил этаётганини кўриш

мумкин. Хусусан, энг ривожланган давлатлар ҳисобланган АҚШ, Италия

ҳамда Иқтисодий ҳамкорлик ва ривожланиш ташкилоти ИҲРТга аъзо

аксарият Европа иттифоқи давлатларида солиқ юкининг даражаси

республикамиздаги даражадан анча юқори. Ҳозирги кунда Италия, Греция,

Исландия давлатларида бюджет тақчиллиги билан боғлиқ муаммоларни ҳал

этиш йўли сифатида солиқ юкини оширишга оид таклифларнинг ушбу

давлатларнинг парламентлари томонидан маъқуллангани жаҳон бозори

коньюктурасига жиддий таъсир этиши башорат қилинмоқда6.

6Ўзбекистон Республикаси Президенти И.А.Каримовнинг 2011 йилда мамлакатимизни ижтимоий-иқтисодий
ривожлантириш якунлари ва 2012 йилга мўлжалланган энг муҳим устувор йўналишларга бағишланган Ўзбекистон

Ўзбекистон Республикаси Президентининг 2010 йил 23 мартдаги ПҚ-

1306-сонли “2010 йилда саноат кооперацияси асосида тайёр маҳсулотлар,

бутловчи буюмлар ва материаллар ишлаб чиқаришни  маҳаллийлаштириш

Дастури тўғрисида”ги Қарорига мувофиқ иқтисодиётнинг 12 та энг муҳим

базавий тармоқлари бўйича 180 дан ортиқ корхоналарга солиқ тўловлари

бўйича солиқ имтиёзлари ва преференциялар берилди. Натижада,

тадбиркорлик субъектларининг солиқдан бўшаган маблағлари ҳисобига

ишлаб чиқаришни модернизациялаш, техник ва технологик янгилаш бўйича

инвестицияларни молиялаштириш учун мақсадли йўналтириш

имкониятларини вужудга келтирмоқда.

Иқтисодиётнинг давлат томонидан солиқлар орқали тартибга солиниши

давлат бюджетини шакллантириш, солиқ солиш воситасида жамиятдаги у

ёки бу жараёнларнинг ривожланишига таъсир кўрсатиш услуби ҳисобланади.

Шундай қилиб, давлатнинг мавжудлиги солиқлар билан узвий боғлиқ, чунки

тушадиган тушумлар давлат иқтисодий мустақиллигининг бош манбаидир.

Хўжалик юритувчи субъектлар ва аҳолига солиқ имтиёзларининг

ошириб борилишига қарамай амалга оширилган изчил солиқ сиёсатининг

самараси ўлароқ, давлат бюджети даромадларидаги солиқлар ҳажмининг

ошиб боришига эришилди (1-жадвал):

1- жадвал

Давлат бюджети даромадлари таркиби

Даромадларнинг турлари
2010 й. 2011 й.

млрд. сўм % млрд. сўм. %

Мақсадли фондларсиз
даромадларнинг турлари 13116,4 100 16178, 5 100

1. Бевосита солиқлар 3420,6 26,0 4238,7 26,2
2. Билвосита  солиқлар 6973,8 53,3 8656,8 53,5
3. Ресурс тўловлари ва мулк солиғи 1974,1 15,0 2308,9 14,3
4. Бошқа даромадлар 747,8 5,7 974,1 6,0

Манба: Ўзбекистон Республикаси Молия Вазирлиги маълумотлари.

Республикаси Вазирлар Маҳкамасининг мажлисидаги “2012 йил Ватанимиз тараққиётини янги босқичга кўтарадиган
йил бўлади” мавзусидаги маърузасини ўрганиш бўйича ўқув қўлланма. – “Ўқитувчи” НМИУ, 2012. – 63-64-б.

Жадвал маълумотларидан кўриниб турибдики давлат бюджетига

бевосита солиқлардан тушум 2010 йилда 3420,6 млрд. сўмни ташкил қилган

бўлса, 2011 йилда ушбу солиқлардан тушум 4238,7 млрд. сўмни ташкил

қилган. Уларнинг давлат бюджети даромадлари таркибидаги салмоғи 2010

йилда 26,0 фоизни ташкил қилган бўлса, 2011 йилда 26,2%ни ташкил этган.

Бевосита солиқлар тадбиркорлик субъектлари ва жисмоний шахслардан

тўғридан-тўғри ундириладиган солиқларни ўз ичига олиб кейинги йилларда

ушбу туркум солиқлар бўйича солиқ ставкаларининг пасайтирилганига

қарамасдан, солиқ базасининг кенгайиши ҳисобига давлат бюджети

даромадлари ҳам ортиб бормоқда.

Президентимиз Ўзбекистон Республикаси Вазирлар Маҳкамасининг

2011 йилнинг асосий якунлари ва 2012 йилда Ўзбекистонни ижтимоий-

иқтисодий ривожлантиришнинг энг муҳим устувор йўналишларига

бағишланган ўз маърузасида Ўзбекистон иқтисодиётининг барқарор ва

мутаносиб ривожланиб бораётганини 2005 йилдан бошлаб Давлат бюджети

профицит билан бажарилаётгани ҳам яққол тасдиқлаб турганини таъкидлаб

ўтди7 (1.1.4.-расм).

1.1.4.-расм.Давлат бюджети кўрсаткичларининг бажарилиш даражаси, %да.

7Ўзбекистон Республикаси Президенти И.А.Каримовнинг 2011 йилда мамлакатимизни ижтимоий-иқтисодий
ривожлантириш якунлари ва 2012 йилга мўлжалланган энг муҳим устувор йўналишларга бағишланган Ўзбекистон
Республикаси Вазирлар Маҳкамасининг мажлисидаги “2012 йил Ватанимиз тараққиётини янги босқичга кўтарадиган
йил бўлади” мавзусидаги маърузасини ўрганиш бўйича ўқув қўлланма. – “Ўқитувчи” НМИУ, 2012. – 17-б.

Расмдан кўринадики, 2000-2004 йиллар давомида мамлакатимиз давлат

бюджети тақчиллигини -1,0 фоиздан -0,4 фоиз даражасига қадар

пасайтиришга, 2005-2008 йиллар давомида эса давлат бюджети тақчиллигига

барҳам бериб, давлат бюджети профицитини 0,1 фоиздан 1,5 фоизга қадар

оширишга эришилди. Кейинги йилларда мазкур жараёнларга ҳам жаҳон

молиявий-иқтисодий инқирози ўзининг салбий таъсирини кўрсатишига

қарамасдан, бюджет профицитини сақлаб қолишга эришилмоқда. Хусусан,

жуда мураккаб кечган 2011 йилда ҳам мақсадга мувофиқ йўналтирилган

чора-тадбирлар натижасида бюджет даромадлари унинг харажатларидан

ортиш ҳажми ЯИМнинг 0,4 фоизи даражасида бўлишига эришилди. Умуман

олганда, давлат бюджети соҳасидаги бундай натижаларни қўлга киритишда

мамлакатимиз иқтисодиётини босқичма-босқич ўзгартириш ва

эркинлаштириш, илгари давлат зиммасида бўлган бир қанча вазифаларнинг

хусусий секторга ўтказиш орқали давлат бюджети харажатларини

оптималлаштириш, янги саноат йўналишларининг ривожлантирилиши ҳамда

хусусий сектор молиявий ҳолатининг мустаҳкамланиши, шунингдек, унинг

мамлакат иқтисодиётидаги роли ва улушининг ортиши каби омиллар

сезиларли таъсир кўрсатди.

Солиқ тушунчаси иқтисодий категория сифатида синфий ҳукмрон куч

сифатида юзага чиқувчи давлатнинг пайдо бўлиши ва уни фаолиятининг

давомийлиги билан бевосита боғлиқдир. Шу ўринда солиқ категорияси

давлатни иқтисодий сиёсати орқали иқтисодий воқийлик сифатида юзага

чиқишини таъкидлаш лозим. Солиқ тушунчаси бу тор маънода давлат

ихтиёрига бошқалардан мажбурий тартибда ундириладиган пул

тушумларини ифодалайди. Маълумки солиқлар бевосита давлатнинг пайдо

бўлиши билан боглиқдир, яъни давлат ўзининг ваколатига кирувчи

вазифаларни бажариш учун молиявий манба сифатида солиқлардан

фойдаланади. Солиқларнинг амал қилиши бу объективликдир, чунки

жамиятни ташкил этувчи индивидларнинг ҳаммаси ҳам реал секторда (ишлаб

чиқариш соҳасида) фаолият кўрсатмайди. Жамиятда бошқалар томонидан

рад этилган ёки шугулланиш иқтисодий самарасиз бўлган соҳалар ҳам

мавжудки, булар солиқларни объектив амал қилишини талаб этади. Аниқроқ

қилиб айтганда жамиятни норентабел (мудофаа, медицина, фан, маориф,

маданият ва бошқ.) ва рентабел соҳага ажралиши ҳамда норентабел соҳани

молиялаштиришни табиий зарурлиги солиқларни объектив амал қилишини

зарур қилиб қўяди, ваҳолангки, норентабел соҳанинг ижтимоий хизматлари

асосан давлат томонидан амалга ошириладики, уларни молиялаштириш

усули сифатида юзага чиқувчи солиқлар ҳам шу туфайли бевосита давлатга

тегишли бўлади.

Солиқларнинг объектив зарурлигини бозор иқтисодиётига ўтиш

шароитида икки ҳолат билан ифодалаш мумкин: биринчидан, давлатнинг

қатор вазифаларини маблаг билан таъминлаш зарурлиги, иккинчидан, бозор

иқтисодиёти қонун-қоидалари.

Давлатнинг бажарадиган функциялари ва вазифалари кўп ва бозор

иқтисодиёти ривожлана бориши билан баъзи ижтимоий ҳимояланган бозор

муносабатларига мос келмайдиган вазифалар йўқола борса, янги вазифалар

пайдо бўла бошлайди. Бозор иқтисодиётига ўтиш даврида давлатнинг янги

вазифалари пайдо бўлади. Буларга бизнинг республикамизда кам

таъминланганларга ижтимоий ёрдам кўрсатиш, бозор иқтисодиёти

инфратузилмасини (саноатда, қишлоқ хўжалигида, молия тизимида) ташкил

қилиш киради. Шу ерда давлат кучли социал сиёсат тадбирларини амалга

ошириш учун пенсионерлар, нафақахўрлар, талабалар, кўп болали оналар ва

бошқаларни кўпроқ маблаг билан таъминлаш зарурлигини англаб чекланган

товарлар баҳосидаги фарқни бюджет ҳисобидан қоплайди ва уларга бошқа

харажатларни давлат ҳисобидан амалга оширади, маҳаллаларда кам

таъминланганларга моддий ёрдамлар ташкил этади. Шу билан бирга,

Ўзбекистон давлати жамият аъзолари осойишталигини сақлаш мақсадида

ўзининг мудофаа қобилиятини сақлаб ва мустаҳкамлаб  туришга, техника ва

ўқ-дориларга ҳам маблаглар сарфлайди, қолаверса, давлат фуқаролар

хавфсизлигини сақлаш, мамлакатда тартиб интизом ўрнатиш, уни бошқариш

функцияларини бажариш учун ҳам кўплаб маблаг йўналтиришга мажбур.

Бундай харажатларни амалга оширишнинг мажбурийлиги улар учун манба

бўлган солиқларни ҳам объектив зарур қилиб қўяди.

Қайд этиш лозимки, ҳозирга қадар давлатнинг функцияларини бажариш

учун лозим бўлган  молиявий маблаглар шакллантиришнинг солиқлардан

бошқа усули жаҳон амалиётида қўлланилган эмас. Демак, ҳукмрон куч

сифатида давлат мавжуд экан, молиялаштириш усули сифатида солиқлар ҳам

амал қилади. Маълумки, жамият иқтисодий ҳаёти жуда мураккаб иқтисодий

ҳодисалардан иборат. Ана шу мураккаблик бевосита солиқларга ҳам

тегишлики, бу ҳолат солиқларни иқтисодий моҳиятини теран англашни

тақазо этади.

Солиқлар мажбурий тўловларни ифода этувчи пул муносабатларини

билдиради. Бу муносабатлар солиқ тўловчилар (ҳуқуқий ва жисмоний

шахслар) билан уларни ўз мулкига айлантирувчи давлат ўртасида бўлади.

Корхона ва ташкилотлар аҳолига хизмат кўрсатганда, ишлар бажарган ёки

бозорларда олди-сотди қилиш жараенида пул муносабатларини ҳосил

қилади. Лекин улар солиқ бўла олмайди, солиқ муносабати бўлиши учун

давлат мамлакатда яратилган маҳсулот қийматини тақсимлаш йўли билан

давлат бюджетига мажбурий тартибда тўланиши ёки ундирилиши лозим.

Давлат учун бюджетнинг асосий манбаи ҳисобланган солиқлар катта

аҳамиятга эга..
Ушбу параграфга хулоса қилиб айтадиган бўлсак, иқтисодиётни

модернизациялаш шароитида солиқларни ундиришнинг аҳамияти ва унинг

илмий-назарий масалалари деб номланган ушбу бобнинг 1.1. параграфида

солиқлар ва уларни ундиришнинг ижтимоий-иқтисодий моҳияти ва аҳамияти

ҳақида сўз юритдик. Ушбу бобнинг 1.2. параграфида Ўзбекистон

Республикаси солиқ тизимида солиқларни ундириш ва солиқ қарзларини

камайтиришнинг хориж тажрибасидан фойдаланиш хусусиятлари ҳақида

фикр юритамиз.

1.2. Ўзбекистон Республикаси солиқ тизимида солиқларни
ундириш ва солиқ қарзларини камайтиришнинг хориж тажрибасидан
фойдаланиш хусусиятлари.

Солиқларнинг бюджетга ўз вақтида тушиб туришини таъминлашнинг

моҳиятини аниқлашда, энг аввало, таянч нуқтани аниқлаб олиш муҳим. Ана

шундай таянч нуқта сифатида солиқларнинг мавжудлиги  ва уларнинг

ундирилиш зарурлиги хизмат қилиши мумкин. Давлатнинг ўз

функцияларини ўз вақтида муваффақиятли бажарилишини таъминлаш

мақсадида солиқларнинг мавжуд бўлиши ва уларнинг ўз вақтида ҳамда тўлиқ

миқдорда (белгиланган тасдиқ этилган муддатларда) ундирилишини тақазо

этади. Шунга мос равишда бу нарса ўз вақтида ундирилган солиқларнинг

бошқа бир томондан, ўз эгасига (давлатнинг ихтиёрига) ўз вақтида

(белгиланган ва тасдиқланган муддатларда) ўтказилиши лозимлигини

англатади. Шунинг учун ҳам солиқларни ундирилишнинг зарурлиги,

солиқларнинг ўз вақтида белгиланган суммаларда ундирилиши, солиқ

суммаларининг ўз вақтида бюджет ихтиёрига ўтказилиши билан боғлиқ

бўлган жараёнларни алоҳида-алоҳида эмас балки, бир-бири билан узвий

боғлиқликдаги жараён сифатида қарамоқ лозим.

Ҳар бир алоҳида олинган солиқ тўловчи  томонидан тўланиши лозим

бўлган солиқларнинг ихтиёрий ёки эркин шаклда бўлмасдан, аксинча, аниқ

белгиланган шаклда бўлиши, солиқни тўлаш муддати, тўлаш услуби ва тўлов

суммаси солиқ тўловчи ва бошқалар учун тушунарли ва аниқ бўлиши керак,

ҳар қандай солиқнинг, энг аввало, солиқ тўловчига тўлаш қулай бўлган

муддатда ва услубда ундирилиши лозимлиги солиқларнинг бюджетга ўз

вақтида тушиб туришини таъминлашнинг моҳиятини очиб беришда хизмат

қилади. Солиқ тизимига асос сифатида олинган мумтоз тамойлларининг

(адолатлилик, аниқлилик, қулайлилик, иқтисодлилик) олдига ҳам, жумладан,

худди шундай вазифалар қуйилган.

Солиқларнинг ўз  вақтида бюджетга тушиб туришини таъминлашнинг

моҳияти хар бир мамлакатнинг асосий қонуни бўлган Конституцияда махсус

алоҳида белгиланганлиги ва бу нарса “Мамлакат фуқаролари қонун билан

белгиланган солиқлар ва маҳаллий йиғимларни тўлашга мажбурдирлар”8

шаклда ифодаланганлиги билан белгиланади.

Ривожланган мамлакатлар солиқ тизими турли хил иқтисодий, сиёсий ва

ижтимоий шарт-шароитлар таъсири остида шаклланган. Солиқ тизимлари

бир-биридан солиққа тортиш, уларнинг таркиби, ундириш усули, ставкалари,

турли даражадаги ҳукуматларнинг фискал ваколатлари, солиқ базаси,

солиқларнинг ҳаракат доираси, солиқ имтиёзлари ва бошқа шу каби мезонлар

асосида фарқланади.

Хорижий давлатларнинг солиқ тизимига назар ташлайдиган бўлсак, унда

солиқларни ундириш усуллари алохида аҳамиятга эга эканлигини хамда

солиқ ундириш усулларининг хилма хил равишда қўлланилишини

кўришимиз мумкин. Солиқларни ундириш усуллари солиқларнинг

моҳиятидан келиб чикади. Шу боис биз битирув малакавий ишимизнинг

аввалги параграфида солиқларнинг моҳиятини бежизга кўриб чиқмадик.

Ривожланган мамлакатларда солиқларнинг қуйидаги:

 жисмоний шахслар даромад солиғи;

 юридик шахслар даромад солиғи;

 оборот солиғи ёки ҚҚС;

 ижтимоий суғурта фондларига ажратмалар;

 истеъмол солиқлари;

 мол-мулк солиғи;

 ер солиғи;

 мерос ва совғага солиқ;

 бошқа шу каби асосий солиқлар мавжуддир.

8 Ўзбекистон Республикаси Конституцияси.  Т.: «Ўзбекистон»,2010 . – 51-модда.

Маълумки, солиқларни ундиришда даромадларга нисбатан мол-мулкни

солиққа тортиш усуллари анча фарқланади. Шундан келиб чиққан холда биз

хорижий давлатлардаги солиққа тортиш усулларини қўлланилишини асосан

мол-мулкларни ҳамда бошқа кўчмас мулк объектлари мисолида кўриб

чиқишга харакат қиламиз.

Юқорида санаб ўтилган солиқ турлари ичида мол-мулк ва ер солиғи ҳам

ҳар бир мамлакатнинг ўзига хос солиқ сиёсатидан келиб чиққан ҳолда

шаклланган ва ўзига хос тартибда солиқ ундирилади хамда унинг усуллари

қўлланилади.

Кўпгина ривожланган мамлакатларда фуқаролар эгалигида, тасарруфида

ва фойдаланишидаги ер участкалари бизнинг мамлакатимиздагидек ер

солиғига эмас, балки, мулк объектлари таркибига кирган ҳолда мол-мулк

солиғига тортилади, шу жиҳатдан олганда ер участкаларини солиққа тортиш

усуллари ўртасида маълум маънода республикамиз ва хориж тажрибаси

ўртасида фарқлар мавжудлигини кўриш мумкин.

Ривожланган мамлакатларда мулкдан солиқ ундиришнинг усули яъни,

мулкнинг умумий суммасига солиқ ва мулкнинг алоҳида турларига

солиқлари асосида амалга оширилади. Мулкнинг умумий суммасига солиқ ўз

навбатида жисмоний шахсларнинг шахсий мулкига солиқ ва юридик шахслар

мол-мулк солиқларига бўлинади.

Шахсий мулкдан солиқ ундиришда эса жисмоний шахслар мулкининг

қиймати асосида солиқ ундирилади, бу эса мамлакатимизда мавжуд тартибга

ўхшашдир.

Шахсий мулк солиғи ягона ставкада ёки солиққа тортишнинг

табақалаштирилган прогрессив ставкаси асосида ундирилиши мумкин.

Солиққа тортишнинг ягона ставкаси Германия, Бельгия, Исландия ва

Люксембургда қўлланилади. Солиққа тортишнинг прогрессив тизими

Швеция, Финляндия, Норвегия, Испания, Швейцария ва бошқа давлатларда

амал қилади.

Шахсий мулк солиғининг муҳим хусусияти солиққа тортиладиган

бошланғич сумманинг етарли даражада юқорилигида ҳисобланади. Бундан

ташқари, кўп ҳолларда солиқ тўловчиларнинг турли гуруҳларига сезиларли

имтиёзлар кўзда тутилган. Умумий солиқ тушумлари таркибида шахсий мулк

солиғи камдан-кам 0,5% дан ошади.

Мулкнинг алоҳида турларига солиқ жудаям турли хиллиги билан

фарқланади. Кўп ҳолларда бу солиққа турар жойлар, иморатлар, иншоотлар

ва қурилмалар, иморат қурилган ва қурилмаган ер участкалари тортилади.

Мол-мулкка солинадиган барча солиқлар ҳудудий ёки маҳаллий

солиқларга тааллуқли, аммо, ундириш чегараси кўп ҳолларда марказий

даражада белгиланади.

Ер участкаларини солиққа тортиш усулида қайси хўжалик мақсадларида

фойдаланишидан келиб чиққан ҳолда фарқланади. Иморат қурилган ва

қурилмаган ер участкалари, қишлоқ хўжалиги мақсадларида ишлатиладиган

ва ишлатилмайдиган ер участкаларини солиққа тортиш тизими ва унда

қўлланиладиган усуллар фарқ қилади. Одатда ушбу солиқ ставкалари ер

участкасининг кадастр қийматидан фоизларда белгиланади. Бу солиқлардан

давлат мулкида, маҳаллий ҳокимият органлари мулкида, шунингдек, қонун-

ҳужжатларида кўрсатилган ташкилотлар мулкида бўлган объектлар озод

этилиши мумкин.

Ушбу солиқлар орасида кўчмас мулк солиғи асосий солиқ ҳисобланади,

бу солиққа ер участкалари ва иморатлар тортилади. Бу солиқ ставкалари

юқори бўлмайди ва одатда шундай мулк қийматининг 1,0–3,0%ини ташкил

этади. Баъзи мамлакатларда шунингдек, мулкнинг умумий суммасига

солинадиган солиқ ҳам бўлади, унга фақат йирик мулк тортилади, чунки

ушбу солиқ борасида солиқ солинмайдиган юқори даражали минимум кўзда

тутилган. Солиқ солинадиган мулк таркибига ер участкалари ва

иморатлардан ташқари, компанияларнинг акциялари пакетлари, якка

тартибдаги тадбиркорларнинг активлари ва товар захиралари, учинчи

шахслар қарздорлиги ва шу кабилар ҳам киритилиб, солиқ ставкалари 1,0–

2,0%ни ташкил этади.

Мерослар ва ҳадялардан олинадиган солиқни ундиришда солиққа

тортишнинг ўзига хос усули қўлланилади.

Ўзбекистон Республикаси Солиқ кодексининг 294 ва 277-моддаларига

мувофиқ жисмоний шахслар ҳар йили 15 декабргача 2010 йилги жисмоний

шахсларнинг ер солиғи иккинчи қисми ва мол-мулк солиғининг иккинчи

қисмини тўлашлари керак эди. Уларни ҳисоблаб чиқариш мажбурияти солиқ

органлари зиммасига юклатилган, улар ҳар йили, 1 майдан кечиктирмай,

солиқ тўловчиларга солиқларни қонун ҳужжатлари билан белгиланган

муддатларда тўлашлари тўғрисида тўлов хабарномаларини юборадилар.

Улар белгиланган муддатда солиқ мажбуриятларини бажармаган тақдирда

(нафақат мол-мулк ва ер солиқларини тўлаш бўйича) уларга нисбатан қарзни

мажбурий тарзда ундириш чоралари қўлланади. Жисмоний шахсларга

нисбатан, бундан якка тартибдаги тадбиркорлар мустасно, улар фақат суд

тартибида қўлланади. Чунончи, Солиқ кодексининг 62-моддасида қуйидаги

чоралар назарда тутилган:

солиқ қарзини солиқ тўловчининг банкдаги ҳисобварақларидан сўзсиз

ундириш; ундирувни солиқ тўловчига унинг дебиторлари ўтказиши лозим

бўлган суммаларга ёки солиқ тўловчининг мол-мулкига қаратиш.

Ундирувни мол-мулкка қаратиш суд ижрочилари томонидан амалга

оширилади ва қарздорнинг мол-мулкини хатлаш ҳамда уни мажбурий тарзда

сотишдан иборат бўлади. Ижро ҳужжатлари бўйича ундирув биринчи

навбатда қарздорнинг сўмдаги ва чет эл валютасидаги пул маблағларига

ҳамда бошқа қимматликларига, шу жумладан, банклардаги ва бошқа кредит

ташкилотларидаги пул маблағларига ҳамда ўзга қимматликларига

қаратилади. У қарздорга мулк ҳуқуқи асосида тегишли бўлган ёки унинг

умумий мулкдаги улуши бўлган ягона уйга (квартирага), агар қарздор ва

(ёки) унинг оила аъзолари унда доимий равишда яшаётган бўлса,

қаратилмайди. Ундирув бошқа уйларга (квартираларга) уларда қарздор ва

(ёки) унинг оила аъзолари ёхуд ўзга шахслар доимий равишда яшаб турган-

турмаганлигидан қатъи назар, қаратилиши мумкин.

Қарздор ва унинг оила аъзолари нормал турмуш кечириши учун зарур

бўлган уй анжомлари ва жиҳозлари, кийимлар ҳамда бошқа буюмларга ҳам

ундирув қаратилиши мумкин эмас. Уларнинг рўйхати Вазирлар Маҳкамаси

томонидан белгиланади. Қонун ҳужжатлари билан белгиланган ҳолларда суд

ижрочиси ундирувчининг аризасига ёки ўзининг шахсан ташаббусига кўра

қарздорнинг Ўзбекистондан чиқиб кетишини вақтинча чеклаш тўғрисида

қарор чиқаришга ҳақлидир .

Солиқ тўловчининг солиқ мажбуриятларини бажаришини таъминлаш

чоралари бозор иқтисодиётига ўтган мамлакатларда деярли бир хилдир. Унга

одатда мол-мулкни хатлаш ҳамда ундирувни унга, шу жумладан банк

ҳисобварақларидаги маблағларга қаратиш киради. Ушбу чораларнинг

биринчиси солиқ тўловчининг мол-мулкни тасарруф этиш ваколатларини

чеклаб, солиқни келгусида ундириш имкониятини таъминлайди; иккинчи

чора қарздорнинг солиқ қарзини узиш учун унинг мол-мулкини учинчи

шахсларга тақдим этади. Бозор иқтисодиётига ўтган, хусусий мулк алоҳида

қадрланадиган мамлакатларда солиқ тўловчини ўз мажбуриятларини

ихтиёрий тарзда бажаришга мажбур қилишнинг барча уринишлари

муваффақиятсиз чиққанда суднинг ҳал қилув қарори чиқарилишига қадар

мулк ҳуқуқини чеклаш ва бекор қилишга қўл урадилар. Чунончи, Австрия,

Бельгия, Германия, Дания, Нидерландия, Норвегия, Португалия, Финляндия,

Францияда солиқ маъмурлари фақат солиқ тўловчига солиқ тўлаш талаби

қўйилганидан ва уни бажариш муддати тугагандан кейингина мажбурий

чораларни қўллай оладилар. АҚШ, Туркия, Швейцария ва Японияда, агар

солиқни тўламаслик хатари катта бўлса, уни муддатидан аввал мажбурий

равишда ундириш мумкин.

Америка Қўшма Штатлари. АҚШда жисмоний ва юридик шахслар

учун солиқ ҳисоботини тақдим этиш ва солиқ (йиғим) тўлашнинг турлича

тартиблари назарда тутилган. Бироқ ҳамма уларни бузишнинг оқибати

қандайлиги (улар етарлича қаттиқ) тўғрисида яхши хабардорлар. Бу амалиёт

солиқ органлари солиқ мажбуриятларининг суммаларини белгилашларига

қадар солиқлар тўланмаслиги керак деб ҳисоблайдиган ва солиқ маъмурияти

зиммасига катта масъулият юклайдиган анъанавий солиқ тизимларидан

тубдан фарқ қилади. АҚШ ва саноати ривожланган бошқа мамлакатларда

амал қилувчи "ўзига ўзи солиқ солиш" қоидаси солиқ органларининг

вазифаларини анча енгиллаштиради ва солиқ маъмуриятчилигига доир

харажатларни имкони борича камайтиради.

АҚШ солиқ қонунчилигида ундирувни солиқлар ва тегишли пеняни

(ҳисоблаб ёзилган фоизларни) тўлашдан бош тортган тақдирда қарздор

"солиқ тўловчининг (жисмоний ёки юридик шахснинг) барча мол-мулкига

(кўчмас ҳамда шахсий) ва унинг мулкий ҳуқуқларига" қаратишни назарда

тутадиган қоида мавжуд. Бундай амалиёт ундирувни ипотека кредити бўйича

ёки суднинг бошқа қарзларга нисбатан ҳал қилув қарори бўйича қарздорнинг

мол-мулкига қаратишда бўлгани каби қўлланади. Мазкур механизм

давлатнинг кредитор сифатидаги ҳуқуқларини ҳимоя қилиш учун

мўлжалланган ва боқимандани мажбурий равишда ундириш бўйича кейинги

ҳаракатлар учун асос бўлиб хизмат қилади. Қўшимча ҳисоблаб ёзилган

солиқни ундириш солиқ тўловчининг истисносиз барча мол-мулкига, зарурат

туғилганда эса, ушбу мол-мулкни ҳисобга олиш бюросига ҳужжатлар тақдим

этилишига қадар учинчи шахсларнинг (қарздорнинг ҳуқуқий ворислари ва

(ёки) кредиторларининг) мулкига ҳам қаратилади. Мол-мулкни ҳисобга олиш

реестрига тегишли ёзув киритилганидан кейин унинг ҳисобидан солиқ

боқимандасини ундириш тўғрисидаги солиқ органларининг қарори юридик

кучи нуқтаи назаридан олганда суднинг ҳал қилув қарорига

тенглаштирилади.

Мажбурий ундирувни қўллаш олдидан кўпчилик мамлакатларда солиқ

тўловчиларга солиқлар бўйича қарзларини мустақил равишда узишларини

сўраб билдирувнома олдиндан юборилади. АҚШ қонунчилиги ҳам солиқ

органларидан қарздорларга белгиланган муддатларда тўлашни талаб этган

ҳолда ана шундай билдирувнома юборишни талаб қилади.

Агар солиқ тўловчининг молиявий аҳволи барча қарзларини битта тўлов

билан узиш имконини бермаса, АҚШ солиқ хизмати унга тўловларни бўлиб-

бўлиб тўлашга рухсат бериш ҳуқуқига эгадир. Бунда қолдиққа фоиз (пеня)

ҳисоблаб ёзилади. Солиқ тўловчи бўлиб-бўлиб тўлаш имконини бериш

тўғрисидаги келишувнинг барча муддатлари ва шартларига риоя этган

тақдирда унга нисбатан кейинчалик ҳеч қандай ҳаракатлар қилинмайди. Акс

ҳолда, боқиманда мажбурий тарзда ундирилиши эҳтимолдан холи эмас.

Бунинг учун илгари кўриб чиқилган, ундирувни солиқ тўловчининг мол-

мулкига қаратиш қарорига асосланилади. Чунончи, АҚШ қонунчилиги

федерал солиқ органларининг боқимандани ундиришни солиқ тўловчининг

барча мол-мулки ва мулкий ҳуқуқларини ёки у қаратилиши мумкин бўлган

мол-мулкни хатлаш воситасида таъминлаш ҳуқуқини назарда тутади. Ушбу

чораларни солиқ хизматининг тегишли мутахассислари сўзсиз тартибда

(яъни суднинг олдиндан ҳал қилув қарорисиз) кўрадилар. Уларга

қуйидагилар киради: қарздорнинг банк ҳисобварақларини (шу жумладан

жорий ва ҳисоб-китоб рақамларини) хатлаш; жисмоний шахснинг иш ҳақини

хатлаш; ундирувни қарздорнинг дебиторлик қарзига қаратиш; қарздорнинг

ҳар қандай, яъни кўчмас мулкини (ер, ундаги бино ва иншоотлар ва ҳ.к.) ва

мол-мулкнинг бошқа турларини (автомобиллар ва бошқалар) реализация

қилиш; солиқ органларига қарздорнинг солиқ мажбуриятлари, молиявий

аҳволи ва мол-мулкининг таркибига доир кўрсатмалар бериш учун ҳар

қандай шахсни чақириш. Бундан ташқари, солиқ органлари ихтиёрида

боқимандани мажбурий ундирувнинг бошқа чоралари ҳам бор.

АҚШда ҳам, кўпчилик мамлакатларда бўлганидек, солиқ органларининг

боқимандани мажбурий ундирув бўйича ваколатларига қарздорларнинг

ҳуқуқларини одилона ҳимоя қилишни таъминлайдиган муайян чекловлар

белгиланган. Чунончи, қонунчилик ундирувни мол-мулкнинг муайян

турларига: масалан, қарздорнинг кийими, мебелнинг муайян қисми, унинг

меҳнат қуроллари чекланган ҳажмига қаратишга йўл қўймайди. Бундан

ташқари, у одатда пенсия таъминотининг баъзи турларига (ногиронлар ва

бошқалар учун), шунингдек меҳнат ҳақининг энг кам миқдорига боғлиқ

бўлган яшаш минимумига қаратилмайди.

Мажбурий ундирув чоралари аслида солиқ қарзини солиқ тўловчининг

мол-мулки (маблағлари) ҳисобига узишга йўналтирилмаган. Бу чоралар

одатда фақат уни бошқа воситалар ҳисобига таъминлаш учун кўрилади.

Мулкни хатлаш таҳдидининг ўзиёқ жамиятда солиқ интизомини юқори

даражада тутиб туришнинг қудратли механизмидир. Эҳтимол, айни шу

сабабли АҚШда бундай амалиёт анча кам қўлланар.

Россия Федерацияси. РФ қонун ҳужжатларига мувофиқ якка

тартибдаги тадбиркор ҳисобланмаган жисмоний шахс солиқни белгиланган

муддатда тўламаган тақдирда солиқ (божхона) органи умумий юрисдикция

судига уни солиқ тўловчининг мол-мулки, шу жумладан банк

ҳисобварақларидаги пул маблағлари ва нақд пул маблағлари ҳисобига

ундириш тўғрисидаги ариза билан мурожаат қилишга ҳақлидир.

Ариза бериш санасида ижро этилмаган барча солиқ талаблари бўйича

уларни тўлаш тўғрисидаги талабни ижро этиш муддати тугаганидан кейин 6

ой мобайнида берилади. Худди шу куни унинг нусхаси фуқарога юборилади.

Бунда ундириладиган солиқ, йиғим, пеня, жарималар суммаси 1,5 минг

рублдан ошиши керак.

Жисмоний шахсдан қуйидаги кетма-кетликда солиқ ундирилади: аввало

банк ҳисобварақларидаги пул маблағлари ҳисобига; кейин навбати билан

нақд пул маблағлари; шартнома бўйича бошқа шахсларга, унга доир мулк

ҳуқуқи ўтказилмасдан, эгалик қилиш, фойдаланиш ёки тасарруф этишга

берилган мол-мулк ҳисобига, агар солиқ тўлаш мажбуриятининг ижросини

таъминлаш учун бундай шартномалар белгиланган тартибда бекор қилинган

ёки ҳақиқий эмас деб топилган бўлса; бошқа мол-мулк ҳисобига, жисмоний

шахс ёки унинг оила аъзолари кундалик шахсий фойдаланиши учун

мўлжаллангани бундан мустасно.

Солиқ қарзи узилмаган тақдирда жисмоний шахслар учун бир қатор

оқибатлар юзага келади. Чунончи, давлат олдидаги мажбуриятини

бажармаган РФ фуқаросини Россия Федерацияси фуқаролигидан чиқаришга

йўл қўйилмайди.

2008 йилда кучга кирган "Ижро ишини юритиш тўғрисида"ги федерал

қонун мажбурий ундирув тизимини концептуал равишда ўзгартириб, ижрочи

суд приставига кенгроқ ваколатлар берди. Энди у қарздорнинг розилигисиз у

яшаб турган турар жойга кириш, мол-мулкни, шу жумладан пул маблағлари

ва қимматли қоғозларни хатлаш, уларни олиб қўйиш, қарздорнинг

мамлакатдан чиқишига вақтинча чекловлар белгилаш ҳуқуқига эгадир.

Бундан ташқари, қонунда ундирувни қарздор фуқаронинг иш ҳақи ва бошқа

даромадларига қаратиш назарда тутилган.

Яқингинада қабул қилинган "Солиқлар, йиғимлар, пенялар ва

жарималар тўлаш бўйича қарздорлик ҳамда солиқ маъмуриятчилигининг

бошқа айрим масалалари тартибга солиниши муносабати билан Россия

Федерацияси Солиқ кодексининг биринчи ва иккинчи қисмларига

ўзгартишлар киритиш, шунингдек Россия Федерациясининг айрим

қонунларини (қонунларнинг қоидаларини) ўз кучини йўқотган деб топиш

тўғрисида"ги Федерал қонун Солиқ кодексининг кўпгина қоидаларини

ўзгартирди.

Ушбу кодекснинг умумий қисмида бу ўзгаришлар ахборот

алмашинишда инспекцияларнинг бошқа ташкилотлар ва солиқ тўловчилар

билан ўзаро ҳамкорлиги масалаларини қамраб олди. Россияда кенг жорий

этилаётган электрон ҳужжат айланишининг техникавий имкониятлари

қонунчилик нормалари билан мустаҳкамлаб қўйилди. Электрон ҳужжатлар

топширишда солиқ инспекциялари билан ҳамкорлик борасидаги баъзи

низоли вазиятлар ечим топди.

Тузатишлар алоҳида бўлинмани қайси турда эканлигига қараб солиқ

органида ҳисобга қўйиш таомилини аниқлаштириб берди. Чунончи,

ташкилотнинг филиали ёки ваколатхонаси очилганида уни жойлашган ерида

ҳисобга қўйиш шарт эмас - бу ишни солиқ органининг ўзи амалга оширади.

Борди-ю, компания бошқа ҳар қандай алоҳида бўлинма ташкил этаётган

бўлса, бу хусусда солиқ органига 3 кун ичида хабар беришга мажбур.

Алоҳида бўлинмага оид ўзгаришлар ҳақида ҳам худди шунча муддат ичида

хабар берилиши лозим. Ана шу тартибни бузганлик учун жарима миқдори

кўпайтирилди.

Ҳар қандай бўлинма, шу жумладан филиал ва ваколатхона фаолияти

тугатилганлиги тўғрисида хабардор этиш муддати ҳам қисқартирилиб, 3 кун

деб белгиланди. Шу ишни илгари 1 ой мобайнида амалга ошириш мумкин

эди.

Киритилган тузатишлар ахборотни солиқ органига алоқа

телекоммуникация каналлари орқали электрон равишда беришга ижозат

беради, биргина шарти бу ҳужжат электрон рақамли имзо билан

тасдиқланмоғи керак. Бу бўлинмани ҳисобга қўйиш тўғрисидаги ариза билан

боғлиқ маълумотларга, бўлинмани ташкил этиш ва тугатиш тўғрисидаги

маълумотларга, ҳисобварақни очиш ёки ёпиш тўғрисидаги, чет эл

компаниялари таркибида иштирок этиш ҳақидаги, компанияни қайта ташкил

этиш, тугатиш ва бошқа ҳаракатларни содир этиш хусусидаги ахборотларга

тегишлидир. Янгиликлар инспекторларни хабардор этиш жараёнини

анчагина соддалаштиради ҳамда солиқ тўловчилар билан солиқ идоралари

ўртасида ахборот алмашинишига янада жадаллик хусусиятини бахш этади.

Бундан ташқари, эндиликда компаниянинг истагига кўра ва уни хабардор

қилган ҳолда солиқ ҳисобига қўйиш ёки солиқ ҳисобидан чиқариш ҳақидаги

гувоҳномани солиқчилар электрон ифодада жўнатишлари ҳам мумкин.

Декларацияларни илгари Интернет орқали ва бошқа ҳар хил ахборот

ташувчилар ёрдамида тақдим этиш мумкин эди. Эндиликда бу борада кўп

вариантлиликка чек қўйилди. Декларацияни бундан буён фақат алоқа

телекоммуникация каналлари орқали топшириш зарур. Бу талаб янги жарима

чораси жорий этиш билан мустаҳкамланди, бинобарин декларацияни солиқ

инспекциясига тақдим этиш тартибига риоя этмаганлик учун 200 рубль

жарима белгиланди. Мабодо қоидабузарлик бартараф этилмаса, декларация

тақдим этмаганлик учун энг кам миқдори 10 баравар оширилган жарима

тўлашга тўғри келади. Солиқ тўловчилар учун ижобий жиҳати ҳам бор.

Бундан буён жарима илгари бўлганидек декларацияда кўрсатилган, ҳисоблаб

ўтказилмайдиган миқдордан эмас, балки солиқнинг ҳақиқатда тўланмаган

суммасидан келиб чиқиб ҳисобланади. Бошқача қилиб айтганда, солиқ

тўловчи декларация тақдим этиш муддатини бузган, аммо солиқни тўлиқ

тўлаган бўлса, у энг кам жарима билан қутулиб қолади.

Яна бир ўзгариш электрон декларация тақдим этишга тааллуқлидир.

Солиқ тўғрисидаги қонун ҳужжатларини қўллаш масалалари юзасидан

тушунтиришлар бериш ҳуқуқи Молия вазирлиги зиммасида қолди. Бироқ

тузатишлар вазирликнинг вазифаларини бирмунча чеклаб қўйди. Эндиликда

вазирлик солиқлар бўйича ҳисоб-китоблар, декларациялар шаклларини,

бундай ҳужжатларни Интернет орқали электрон ифодада узатаётганда

уларни тўлдириш тартибини тасдиқлаш ваколатларидан маҳрум бўлди. Бу

ишни фақатгина солиқ органлари (Молия вазирлиги билан келишган ҳолда)

амалга оширадилар.

Солиқ солинадиган мол-мулк, яъни транспорт воситалари, ер

участкалари, кўчмас мулк ҳисобга олинишини такомиллаштириш мақсадида

улар тўғрисида ахборот тақдим этиш тартиби аниқлаштириб қўйилди.

Хусусан, мол-мулкни рўйхатга олувчи органлар 1 январь ҳолатига кўра

транспорт воситалари ва кўчмас мулк тўғрисидаги маълумотларни 1 мартга

қадар, ер участкалари тўғрисидаги маълумотларни эса 1 февралга қадар

тақдим этишлари шарт.

Яна бир ўзгартиш банкларга тааллуқли бўлди. Авваллари бўлганидек,

банклар ҳозир ҳам компания ҳисобварақларидаги пул маблағларининг

қолдиқ суммасини солиқчиларга хабар қилиши лозим. Бу ишни солиқ

инспекциясидан сўров олинганидан кейин 1 кундан кечиктирмай қилиш

лозим. Қонун ижодкорлари бу маълумотлар ҳам банклар томонидан электрон

ифодада тақдим этилади деб аниқлик киритдилар.

Ижобий ўзгаришлар текширувлар чоғида ташкилотлар билан солиқ

органлари ўртасидаги ҳужжат айланишига ҳам дахл этди. Назорат қилувчи

орган керакли ҳужжатларни тақдим этиш тўғрисидаги талабини солиқ

тўловчиларга алоқа телекоммуникация каналлари орқали юбориши мумкин.

Ўз навбатида компаниялар талаб қилинган ҳужжатларни худди шу

тарзда, электрон рақамли имзо билан тасдиқлаб тақдим этишга ҳақли. Бу ҳол

ҳужжатлар тақдим этиш жараёнини бирмунча соддалаштиради, компанияни

кўплаб ҳужжатлардан нусха кўчириш, жўнатишдан олдин уларни тасдиқлаш

заруратидан халос этади.

Россия Солиқ кодексининг 101-моддаси текширилаётган компания

барча материаллар билан, шу жумладан қўшимча тадбирлар доирасида кўриб

чиқилаётган материаллар билан танишишга ҳақли эканлиги хусусидаги

норма билан тўлдирилди. Бу текширилаётган ташкилотнинг барча

жараёнлардан вақтида хабардор бўлиб туришига ижобий таъсир этиши

шубҳасиз.

Солиқ тўловчиларнинг солиқлар, жарималар, пенялар бўйича ҳисоб-

китобларни инспекция билан солиштириб олиш ҳуқуқи мустаҳкамланди.

Бундай солиштирув асосида солиқ идоралари далолатнома тузиши ва уни

ташкилотларга тақдим этиши шарт.

Ҳисоб-китобларни солиштириш натижалари асосида ёки компаниянинг

аризасига кўра солиқ тўловлари аниқлаштирилиши мумкин. Солиқ органлари

бу масала юзасидан қабул қилинган қарордан ташкилотни 5 кун ичида

хабардор этиши шарт. Бюджетга тўловлар бўйича қарз бўлса-ю, солиқ

тўловчининг ҳисобварағида маблағ бўлмаса, инспекция тўлаш учун талаб

қилинаётган суммани суд приставлари ёрдамида ундириши мумкин, бунда

ундирув қарздорнинг мол-мулкига қаратилади.

Солиқларни тўлаш тўғрисидаги талабларни ижро этиш муддати ҳам

ўзгарди. Эндиликда бу муддат амалдаги қоидада белгиланган 10 календарь

кун ўрнига 8 иш куни этиб белгиланди (аммо бу кўп нарсани ўзгартирмайди,

чунки ҳар иккала муддат вақт жиҳатидан бир даврнинг ўзига тўғри келади

ҳисоб). Солиқни тўлаш тўғрисидаги хабарни етказиш услублари алоқа

телекоммуникация каналларини қўллаш ҳисобига бойитилди.

Янги Қонунга биноан инспекцияларга қарзларни ундириш имконияти

яна бир йилга узайтириб берилди. Эндиликда, агар тегишли қарор

белгиланган муддат ичида (яъни солиқни тўлаш тўғрисидаги талаб

жўнатилганидан кейин 1 йил ўтгач) қабул қилинмаган бўлса, солиқчилар

солиқлар бўйича қарзни мол-мулк ҳисобидан суд тартибида яна 1 йил

мобайнида ундириб олишлари мумкин. Авваллари бу муддат бузилган

тақдирда инспекциялар қарзни мол-мулк ҳисобидан ундиришни талаб қила

олмасдилар, бундай қарор ўз-ўзидан ҳақиқий бўлмай қоларди, айрим солиқ

тўловчилар кўпинча шундан фойдаланиб қолардилар.

Инспекция томонидан тегишли қарор чиқарилган тақдирда

ҳисобварақлар бўйича операцияларни тўхтатиб қўйиш тўғрисидаги қоида

ҳам янгилик бўлди. Банк қарздор компания ҳатто ҳисобварақ реквизитларини

ўзгартирган тақдирда ҳам бу ишни қилмоғи лозим.

Шу билан бирга солиқлар бўйича боқимандаликни ундириш бобида

солиқ тўловчиларнинг манфаатлари ҳам инобатга олинди. Чунончи,

ҳисобварақ ёпиб қўйилган бўлса, агар ундаги маблағлар суммаси бюджет

олдидаги қарздан кўп бўлса, ташкилотнинг аризасига кўра солиқ органи

ҳисобварақ баланси тўғрисида тасдиқ олинганидан кейин 2 кунлик муддат

ичида ҳисобварақ ёпилишини бекор қилиши лозим.

Бундан ташқари, 2011 йил 1 январдан эътиборан ҳисобварақлар бўйича

операциялар ғайриқонуний асосда тўхтатиб қўйилган тақдирда, ҳар бир

календарь кун учун РФ Марказий банкининг ҳисобварақ ёпиб қўйилган

кунларда амал қилган қайта молиялаштириш ставкасидан келиб чиққан

ҳолда солиқ тўловчи фойдасига фоизлар ҳисоблаб ёзилади.

Юқорида айтилганлардан бўлак РФ Солиқ кодексида назарда тутилган

бошқа баъзи турдаги жарималар суммасида ҳам ўзгаришлар бўлди. Хусусан,

солиқ агентлари жавобгарлиги кучайтирилди. Эндиликда улар солиқ

суммасини ўтказиб бермаганлик учунгина эмас, солиқ суммасини ушлаб

қолмаганлик учун ҳам жарима тўлаши мумкин.

Текширувчиларга монелик қилинишини бартараф этиш мақсадида

Маъмурий ҳуқуқбузарликлар тўғрисидаги кодекс билан тартибга

солинадиган жарима назарда тутилган. Жумладан, солиқ тўловчи даромад

олиш учун фойдаланаётган ёки солиқ солиш объекти билан боғлиқ ишлаб

чиқариш биноларига, омборхона, савдо ва бошқа хил биноларга кўздан

кечириш учун амалдорнинг кириб кўришини рад этганлик ёки бунга

тўсқинлик қилганлик учун текширилаётган ташкилотдан 10 000 рубль

жарима олиниши мумкин (1 АҚШ доллари 2010 йил 21 декабрдаги курс

бўйича тахминан 30,71 Россия рублига тенг).

Баъзи жарималарнинг миқдори ўзгаришсиз қолдирилди. Солиқ

тўланмаганлиги ёки тўлиқ миқдорда тўланмаганлиги, гувоҳнинг кўрсатув

беришдан қонунга хилоф тарзда бош тортганлиги ва атайин ёлғон

кўрсатмалар берганлиги, экспертнинг, таржимоннинг ёки мутахассиснинг

солиқ текшируви ўтказишда иштирок этишдан бош тортганлиги, атайин

ёлғон хулоса берганлиги ёки атайин ёлғон таржима қилганлиги ва шу

сингари ҳолатлар билан боғлиқ жарималар шулар жумласидандир.

Шундай қилиб, РФ Солиқ кодексининг биринчи қисмига киритилган

ўзгартиш ва қўшимчаларнинг аксарияти солиқ органлари билан солиқ

тўловчилар ва турли ташкилотлар ўртасида ҳужжат айланиши, ахборот

алмашиниш ишларини такомиллаштиришга қаратилган. Бу янгиликлар солиқ

тўловчи учун қулайлик ва тезкорликни таъминлаш билан бир қаторда унинг

жавобгарлигини ҳам кучайтирди. Чунончи, кўпгина жарималар энг кам иш

ҳақининг 2 бараваридан 10 бараварига қадар кўпайтирилган. Бундан

ташқари, қўшимча турдаги баъзи молиявий жавобгарликлар жорий этилган

ёки шундай жавобгарликка тортишга олиб келадиган қоидабузарликлар

рўйхати кенгайтирилган.

Ўзгаришларнинг ҳаммаси 2011 йилнинг 2 сентябридан кучга кирди.

Бошқа айрим янги нормалар эса 2012 йилнинг бошларидан амал қила

бошлади.

Канада. Канада солиқ органлари судга мурожаат қилмасдан қарзни

ундиришлари мумкин. Бироқ улар солиқ тўловчини мажбурий ундирув

чорасини қўллаш ниятлари тўғрисида олдиндан огоҳлантиришлари ҳамда

солиқ ва пеня тўлаш учун муддатни кечиктириш имконини беришлари керак.

Агар солиқчилар қарздорнинг мол-мулкини мусодара қилиш ва унинг муайян

қисмини сотиш ниятида бўлсалар, улар 30 кун олдин солиқ тўловчини

бундан хабардор қилишлари ва мусодара қилинган мол-мулкни 10 кун

мобайнида сотмасликлари шарт.

Янада қаттиқроқ мажбурлаш чораларини қўллаш учун солиқ органлари

судга мурожаат қилиб, суд органлари билан бирга ҳаракат қиладилар. Солиқ

тўловчининг мол-мулки ҳисобига солиқларни тўлаш бўйича мажбуриятлари

ижросини таъминлаш учун аввало суднинг ҳал қилув қарорини олиш зарур, у

кейин қарздорга тегишли бўлган мол-мулкка, қарз мажбурияти сифатида

рўйхатдан ўтказилади. Суд муайян ҳолларда солиқ органларини хабардор

қилмасдан туриб солиқ тўловчининг мол-мулкни трансферт қилишини

тақиқлайдиган ҳал қилув қарори ҳам чиқариши мумкин. Агар у суд қарорини

бузса, унга нисбатан жарима ёки озодликдан маҳрум қилиш каби санкциялар

қўлланади. Агар у солиқ органларининг юрисдикциясини тарк этишга уринса

(мол-мулк билан ёки усиз), солиқчилар судга солиқ тўловчининг

ҳаракатланиш эркинлигини чеклайдиган ҳал қилув қарори чиқариш

илтимоси билан мурожаат қиладилар. Қарор мамлакатнинг эмиграция ва

чегара маъмурлари эътиборига албатта етказилади ва хорижга олиб чиқилган

мол-мулкни қайтариб олиб келиш имконини беради. Қарздорнинг солиқ

тўлаш мажбуриятлари бажарилиши шартларини таъминлаш чораларини

кўрган солиқ органлари қарзни узиш учун солиқ тўловчининг мол-мулкини

мусодара қилишга киришадилар. Бундан ташқари, солиқ идораси ундирувни

солиқ тўловчининг иш ҳақи ва бошқа даромадларига қаратишга ҳақли.

Бунинг учун иш берувчига солиқ тўловчи даромадининг бир қисмини ушлаш

ва уни боқимандани узиш учун солиқ маъмуриятига юбориш талаб қилинган

маъмурий билдирувнома юборилади.

Кўрамизки, турли мамлакатларда қўлланадиган солиқ қарзини ундириш

механизмлари, маълум даражада ўхшашлигига қарамай, иқтисодиёти ва

ижтимоий муносабатлари ривожланганлиги даражасига қараб ўзига хос

хусусиятларга ҳам эгадир.

Қуйидаги давлатлар мисолида мол-мулк ва ер солиғининг солиқ

тизимидаги қўлланиладиган солиқ ундириш усулларининг аҳамиятини кўриб

ўтамиз.

АҚШда мол-мулк солиғини юридик ва жисмоний шахслар тўлайдилар.

Юридик ва жисмоний шахслар мол-мулкига солинадиган солиқ кўпчилик

штатларда ундирилади. Солиқ ставкалари штатлар бўйича фарқланади.

Кўчмас мулкни баҳолаш билан шуғулланадиган солиқ идораси хизматчилари

солиқ баҳоловчилари деб номланадилар. Мол-мулк солиғи тушумлари

ҳокимият тузилмаларининг барча даражадаги солиқ тушумларининг салкам

9,0%ини ташкил этади. АҚШда мол-мулк солиқлари штат ва муниципалитет

даражасида ундирилади. Бу солиққа асосан кўчмас мулк ва хўжалик

ускуналари тортилади, фойда кўрмайдиган ташкилотларга тегишли бўлган ва

улар томонидан тижорат мақсадларида фойдаланилмайдиган мол-мулк

бундан мустаснодир. Шунингдек, федерал ҳукумат, штатлар ҳукуматлари ва

маҳаллий ҳокимият органларининг мол-мулки ҳам солиққа тортилмайди. 13

та штатда номоддий активлар: акциялар, қарз мажбуриятлари ва шу кабилар

солиққа тортилади. Фуқароларга тегишли бўлган шахсий кўчмас мулк ва

ишлаб чиқариш воситалари ҳам солиққа тортилади. Штат даражасида

қуйидаги солиқ ставкалари: корпорация капиталининг 0,75%и миқдорида ва

юридик ҳамда жисмоний шахсларнинг солиққа тортиладиган мол-мулкига

0,5дан 5,0%гача миқдорда белгиланган. Бундан ташқари, муниципалитет

даражасида ҳам солиқ ундирилади. Барча мол-мулк солиқлари ҳар қандай

даражада даромад солиғига тортиладиган даромадни ҳисоблаб чиқаришда

чегирилади.

Франция бюджетида мол-мулкдан олинадиган солиқ юқори салмоққа

эга. Бу солиққа мол-мулк, мол-мулк ҳуқуқи ва қимматбаҳо қоғозлар

тортилади. Мол-мулк таркибига бинолар, саноат ва қишлоқ хўжалик

корхоналари, ҳаракатланувчи мулк, акциялар, облигациялар ва бошқалар

киради.

Шуниси диққатга сазоворки, Францияда баъзи мол-мулк ушбу солиқ

туридан қисман ёки тўлиқ озод этилган. Шулар жумласига профессионал

фаолият доирасида фойдаланиш учун мўлжалланган  мол-мулк, қишлоқ

хўжалигига оид баъзи мол-мулк турлари, тарихий ёдгорлик буюмлар, бадиий

ва коллекция буюмлари киради. Францияда мол-мулкни солиққа тортиш

усулларини қўлланилишининг ўзига хослигини қуйидаги 2-жадвалда кўриб

чиқишимиз мумкин.

2-жадвал

Францияда мол-мулкни солиққа тортиш усулларини қўлланилиши

Мол-мулкнинг қиймати, фр. Солиқ ставкаси, %

4260000 франккача 0%

4260001-6920000 франккача 0,5%

6920001-13740000 франккача 0,7%

13740001-21320000 франккача 0,9%

21320001-41280000 франккача 1,2%

41280001 франкдан юқори 1,5%

Яъни, Францияда жисмоний шахслар 4260 минг франккача қийматли

мулк солиқдан озод этилган. Бу солиққа тортилмайдиган минимум

ҳисобланади. 4260 мингдан 6920 минг франккача бўлган мулк 0,5%ли, 6920

мингдан 13740 минг франккача бўлган мулк 0,7%ли, 13740 мингдан 21320

минг франккача бўлган мулк 0,9%ли, 21320 мингдан 41280 минг франккача

бўлган мулк 1,2%ли ва 41280 минг франкдан ошиғи 1,5%ли ставка билан

солиққа тортилади.

Буюк Британияда юридик ва жисмоний шахсларнинг кўчмас мулкига

солинадиган солиқ маҳаллий бюджетни шакллантирувчи асосий солиқлардан

бири ҳисобланади. Рента тўлови солиқ асоси бўлади. У кўчмас мулк эгалари

ёки уни ижарага олувчилардан ундирилади. Хуллас, мол-мулк солиғи

тўловчилари бўлиб, мулк эгалари ёки иштирокчилари ҳисобланади. Кўчмас

мулк деганда ер тушунилади. Шунингдек, ушбу солиқ тўловчилари қаторига

уй-жойни ижарага олувчилар ҳамда квартира ҳақини тўловчилар ҳам киради.

Кўчмас мулк қиймати одатда 10 йилда бир марта баҳоланади. Кўчмас

мулк қиймати ўзида муайян мулкни ижарага беришдан оладиган йиллик

даромадини акс эттиради.

Мол-мулк солиғи маҳаллий бюджетни шакллантиргани сабабли, солиқ

ставкаси маҳаллий ҳокимият томонидан белгиланади. Албатта, маҳаллий

ҳокимиятнинг молиявий ресурсларга бўлган талабидан келиб чиққан ҳолда

белгиланади. Шу сабабли, Буюк Британиядаги мол-мулк солиғи турли шаҳар

ва графликлари бўйича сезиларли даражада фарқланади.

Германияда ер солиғига қишлоқ ва ўрмон хўжалиги корхоналари,

компаниялар ва жисмоний шахсларнинг ер участкалари тортилади. Унинг

ставкаси одатда 1,2 %ни ташкил қилади.

Давлат корхоналари, диний муассасалар ер солиғидан озод қилинган. Ер

участкаси бир хўжайиндан бошқасига ўтганида харид баҳосининг 2,0 %и

миқдорида бадал тўланади.

Маҳаллий ҳокимиятлар ер солиғининг миқдорини аниқлаган вақтларида,

қоида тариқасида, қишлоқ хўжалик экинзорларига ажратилган ерларни,

ўрмон хўжаликларини ва бошқа ер участкаларини чегаралаб қўядилар.

Германияда шахсий мулк солиғи тарихий анъанага эгадир. Бу солиқни

1278 йилда қирол Рудольф фон Габсбург жорий қилган. Жисмоний шахснинг

умумий мол-мулкига солинадиган солиқ ставкаси 1955 йил 1 январидан

бошлаб 1%га қадар кўтарилди. Унга қадар солиқ ставкаси 0,5 фоиз

даражасида эди. Саноат корхоналари ва компаниялари учун 0,6 фоиз солиқ

ставкаси белгиланган. Қишлоқ ва ўрмон хўжалиги мулки пасайтирилган

солиқ суммаси кўринишидаги имтиёз хуқуқларига эга.

Япония солиқ тизимида солиққа тортишнинг ўзига хос турлари

қўлланилади. Бу ўринда мол-мулк солиғини солиққа тортишда

қўлланиладиган усуллар алоҳида ўринга эга бўлиб, йирик уч гуруҳ

солиқлардан бирини, яъни мол-мулк солиғи гуруҳини ташкил қилади.

Японияда бу солиқни бизнинг мамлакатдан фарқли ўлароқ ҳам юридик,

ҳам жисмоний шахслар бир хил ставкада тўлайдилар. Одатда бу мол-мулк

қийматининг 1,4%ини ташкил қилади. Мол-мулкни қайта баҳолаш 3 йилда

бир марта ўтказилади. Солиққа тортиладиган объектга барча кўчмас мулклар,

ер, қимматбаҳо қоғозлар, банк депозитлари бўйича фоизлар киради. Солиқ

шунингдек, мулк бир эгадан бошқасига ўтган вақтида, яъни мулк сотиш ёки

сотиб олиш вақтида ҳам тўланади.

Солиққа тортишда ер участкаларининг қийматини баҳолаш мураккаб

вазифа ҳисобланади. Бунга асосий сабаб аҳоли сонининг ошиши натижасида

ер баҳосининг кўтарилишидир.

Испанияда жисмоний шахсларнинг мол-мулкига солинадиган солиқ

1920 йилларга қадар фавқулодда солиқ эди. Мол-мулк солиғи Испанияда

мол-мулки бўлган жисмоний шахслардан ҳар йили ундирилади. Резидентлар

мол-мулкнинг қаердалигидан қатъий назар унинг бутун суммасидан,

норезидентлар эса фақат Испаниядаги мол-мулк бўйича солиқ тўлайдилар.

Ажнабий жисмоний шахслар ҳам агар Испанияда 183 кундан ортиқ турган

бўлсалар, ўз мол-мулклари ҳақида декларация топширадилар. Мол-мулкнинг

қиймати солиққа тортиладиган база бўлиб хизмат қилади, ундан

арзонлаштириш миқдори чегириб ташланади. Маданий ва тарихий

бойликлар солиққа тортилмайди. Солиқ резидентларнинг  мол-мулк суммаси

15 млн. песетдан ошган тақдирдагина тўланади (норезидентларга бу қоида

тааллуқли эмас). Солиқ ставкалари мол-мулк қийматининг миқдорига боғлиқ

бўлиб, умумий қиймат суммасининг 0,2%дан 2,5%гача миқдорда

белгиланган. Испанияда кўчмас мулк солиғи (муниципал округ ичидаги ер

участкалари ва бинолар) маҳаллий бюджетга тушадиган солиқларга киради.

Мол-мулкни баҳолаш Кадастр бошқармаси томонидан амалга оширилади,

ставкалар даражаланган. Кадастр бошқармаси — давлат тузилмаси бўлиб, у

мол-мулкни рўйхатга олиш, баҳолаш ва қайта рўйхатлаш билан

шуғулланади. Солиқ ставкалари муниципалитетлар томонидан шаҳарлардаги

ерга ва қишлоқ жойлардаги ерга алоҳида-алоҳида белгиланади. Шаҳардаги

кўчмас мулк солиғи ставкалари 0,4-1,3% оралиғида, қишлоқ жойда — 0,3-

1,22% оралиғида ўзгаради.

Ер участкаларининг ошиб бораётган баҳосига солинадиган солиқ ҳам

Испания маҳаллий бюджетига ундирилади. Ушбу солиқ ер участкаси бошқа

шахсга топширилган ҳолларда қўлланилади. Ер участкаси кадастр

қийматининг уни сотиб олган вақтдан то бошқа мулкдорга сотилгунча

бўлган даврдаги ўзгариши солиққа тортиладиган база бўлиб хизмат қилади.

Солиқ кўчмас мулк сотилган ёки бегоналаштирилган тақдирда (сотувчи

мулкка 20 йилдан кам эгалик қилган бўлса) ундирилади. Солиқ ставкаси

муниципалитетлар томонидан белгиланади ва 16,0дан 30,0%гача оралиқда

ўзгаради.

Швецияда мулк солиғини ундиришда оиланинг жами мулкини ҳисобга

олинади. Уни фақат жисмоний шахслар тўлайди.

Солиқ ставкалари прогрессив характерга эга бўлиб, уни қуйидаги 3-

жадвалда кўриб чиқишимиз мумкин.

3-жадвал

Швецияда мол мулк солиғи ставкалари

Мол-мулкнинг қиймати, крон. Солиқ ставкаси, %

400000 кронгача 0%

400000дан 600000 кронгача 1,5%

1800000 крондан ошиғи 3%

Жадвалдан кўриниб турибдики, Швецияда жисмоний шахслар 400 минг

кронгача қийматли мулк солиқдан озод этилган. Бу солиққа тортилмайдиган

минимум ҳисобланади. 400 минг дан 600 минг кронгача бўлган мулк 1,5%ли,

1,8 млн крондан ошиғи 3%ли ставка билан солиққа тортилади.

Австрияда кўчмас мулк солиғи объекти бўлиб, Австрия ҳудудида

жойлашган кўчмас мулк ҳисобланади. Бу солиқ Австрия солиқ органлари

томонидан баҳоланган қийматлари асосида ҳисобланади. Солиқ ставкаси

тахминан йилига 0,8%ни ташкил этади. Тўлаш муддатлари ҳар чоракда — 15

феврал, 15 май, 15 август ва 15 ноябр белгиланган.

Австрияда ер солиғи баҳоланган қиймати 200000 австр. шиллингидан

ошган иморат қурилмаган ер участкаларидан олинади. Солиқ ставкаси

солиққа тортиш минимумидан ошган миқдорига 1%ли ставка билан солиққа

тортилади.

Ривожланган хорижий мамлакатлардаги солиққа тортиш усулларининг

ҳаммасини ҳам такомиллашган  ва ҳозирги куннинг талабларига тўлиқ жавоб

беради деб бўлмайди. Шунинг учун ҳам бу мамлакатлар солиқ тизимларида

қўлланиладиган усулларни республикамиз солиқ тизимига миллий

иқтисодиётимиз хусусиятларини эътиборга олган холда қўллаш мақсадга

мувофиқ деб ҳисоблаймиз.

Ушбу 1-бобга хулоса қилиб айтадиган бўлсак, иқтисодиётни

модернизациялаш шароитида солиқларни ундиришнинг аҳамияти ва унинг

илмий-назарий масалалари деб номланган ушбу бобининг 1.1 параграфида

солиқлар ва уларни ундиришнинг ижтимоий-иқтисодий моҳияти ва аҳамияти

ҳақида сўз юритдик. Ушбу бобнинг 1.2. параграфида эса Ўзбекистон

Республикаси солиқ тизимида солиқларни ундириш ва солиқ қарзларини

камайтиришнинг хориж тажрибасидан фойдаланиш хусусиятларини ёритдик

ва тегишли жадвал, чизма ва диаграммалар асосида таҳлил олиб бордик.

Битирув малакавий ишимизнинг 2-бобида Ўзбекистон Республикаси

солиқ тизимида солиқларни ундириш механизмининг амалдаги ҳолатини

таҳлилини кўриб чиқамиз ва таҳлиллар ўтказамиз.

II-БОБ. Ўзбекистон Республикаси солиқ тизимида солиқларни
ундириш механизмининг амалдаги ҳолатини таҳлили

2.1. Декларация усулида жисмоний шахсларнинг даромадларидан
солиқ ундиришнинг амалдаги тартиби

Президентимиз Ислом Каримов «Мамлакатимизда демократик

ислоҳотларни янада чуқурлаштириш ва фуқаролик жамиятини

ривожлантириш концепцияси» номли маърузасида “....халқаро амалиётга

мувофиқ даромадларнинг йиллик декларацияси шаклига босқичма-босқич

ўтиш, молия ва статистика ҳисоботлари тизимини янада соддалаштириш,

жумладан, бундай ҳисоботларни ваколатли давлат органларига электрон

шаклда тақдим этиш каби механизмлар ҳисобидан қўллаб-қувватлаш каби

масалаларга аҳамият бериш керак”9лиги ҳақида таъкидлаб ўтган эдилар.

Ўзбекистон Республикасида ўтказилаётган солиқ ислоҳоти

доирасида қабул қилинган ҳуқуқий ҳужжатлар орасида энг

муҳимларидан бири Ўзбекистон Республикаси Олий Мажлис

Сенатининг 2007 йил 30 ноябрдаги қарорига асосан қабул қилинган

янги тахрирдаги Солиқ Кодекси бўлиб, у жисмоний шахслар билан

бир қаторда бевосита барча хўжалик субъектлари манфаатларини ҳам

қамраб олади.

Биз жисмоний шахсларнинг даромадларига изоҳ беришдан олдин

жисмоний шахс деган сўзга изоҳ бериб кетайлик. Жисмоний шахслар

деганда Ўзбекистон Республикаси фуқаролари, чет эл фуқаролари,

шунингдек фуқаролиги бўлмаган шахслар тушунилади.

Ўзбекистон Республикасида доимий яшаб турган ёки молия

йилида бошланадиган ёки тугайдиган 12 ойгача бўлган, исталган давр

мобайнида 183 кун ёки ундан кўпроқ муддатда Ўзбекистон

Республикасида яшаган жисмоний шахслар Ўзбекистон

Республикасининг резиденти ҳисобланади. Ўзбекистон

9И.А.Каримов. «Мамлакатимизда демократик ислоҳотларни янада чуқурлаштириш ва фуқаролик жамиятини
ривожлантириш концепцияси» Ўзбекистон Республикаси Олий Мажлиси Қонунчилик палатаси ва Сенатининг 2010 йил
12 ноябрдаги қўшма мажлисидаги маърузаси. -Т.:  Халқ сўзи, 2010 йил., 13 ноябр, 1-бет

Республикасининг резиденти бўлмиш жисмоний шахслар Ўзбекистон

Республикасидаги, шунингдек, ундан ташқаридаги фаолияти

манбаларидан олинган даромадлари бўйича даромад солиғи

тўлайдилар. Ўзбекистон Республикасининг резиденти бўлмаган

жисмоний шахслар Ўзбекистон Республикаси ҳудудидаги

фаолиятидан олинган даромадлар бўйича солиқ тўлайдилар.

Солиқ кодексининг 171-моддасига мувофиқ жисмоний шахсларнинг

жами даромадига солиқ тўловчи олиши лозим бўлган (олган) ёки текинга

олган пул ёхуд бошқа маблағлар, шу жумладан:

1) меҳнатга ҳақ тўлаш тарзидаги даромадлар;

2) мулкий даромадлар;

3) моддий наф тарзидаги даромадлар;

4) бошқа даромадлар киради.

Маълумки, солиққа тортиш (солиқ ундириш)нинг амалда бир неча (3 та)

усуллари мавжуд бўлиб, улар орасида декларация асосида солиқ ундириш

усули солиқ тизимида алохида аҳамият касб этади. Солиққа тортишнинг

декларация усулининг моҳияти шундан иборатки, бу усулда даромад эгаси

даромад манбаидан солиқ ундиргандан сўнг маълум бир мезонлар асосида

солиққа тортишни ва илгари тўланган солиқлар ёки эгалик қилинган

даромадлар миқдоридан солиқ тўлашни белгилайди ва бу бўйича фарқларни

аниқлашга имконият туғдиради.

Декларация - солиқ тўловчи жисмоний шахснинг бир йил давомида

олган даромадлари ҳамда улардан олинган даромад солиғи суммалари

тўғрисида солиқ тўловчининг яшаш жойидаги солиқ инспекциясига тақдим

этиладиган ҳужжат.

Декларациялаш бўйича мажбуриятлар, декларацияни тақдим этиш

тартиби ва муддатлари, шунингдек солиқни даромадлар тўғрисида

декларация асосида тўлаш тартиби Солиқ кодексининг 34-бобида

белгиланган.

Декларация асосида декларацияланадиган ва солиқ солинадиган

даромадларга қуйидагилар киради:

- икки ва ундан кўп манбадан олинган даромадлар, бундан асосий

бўлмаган иш жойи бўйича солиқ энг юқори ставкаларда олинадиган ҳоллар

мустасно;

- мулкий даромад, агар унга тўлов манбаида солиқ солинмаган бўлса;

- фан, адабиёт ва санъат асарларини яратганлик ҳамда улардан

фойдаланганлик учун муаллифлик ҳақи тариқасида олинган даромадлар, агар

бу даромадларга тўлов манбаида солиқ солинмаган бўлса;

- Ўзбекистон Республикаси ҳудудидан ташқаридаги манбалардан

олинган даромадлар.

Декларациянинг икки шакли назарда тутилган:

- жисмоний шахс учун жами даромад тўғрисида декларация;

- Ўзбекистон Республикаси резиденти бўлган чет эллик юридик шахс

учун жами даромад тўғрисида декларация.

2011 йилда олинган даромадлар ҳақидаги декларацияни тақдим этиши

шарт бўлган жисмоний шахслар, шунингдек у тақдим этилмайдиган ҳолатлар

қуйидаги жадвалда келтирилган:

4-жадвал
Декларантлар ва

декларацияланадиган

даромад тури

Декларация

тақдим этилади тақдим этилмайди

ЖИСМОНИЙ ШАХСЛАР  РЕЗИДЕНТЛАР

Меҳнатга ҳақ тўлаш тарзидаги

даромадлар, моддий наф тарзидаги

даромадлар, бошқа даромадлар

Даромадлар икки ва

ундан кўп манбадан

олинган тақдирда

Асосий бўлмаган иш

жойидаги

даромадлардан солиқ

энг юқори ставкада

олинган бўлса

Мулкий даромадлар Даромад олинган бўлса Солиқ тўлов манбаида

ушланган

Фан, адабиёт ва санъат асарларини

яратганлик ҳамда улардан

Даромад олинган бўлса Солиқ тўлов манбаида

ушланган

фойдаланганлик учун муаллифлик

ҳақи тариқасида олинган

даромадлар

Ўзбекистон Республикаси

ҳудудидан ташқаридаги

манбалардан олинган даромадлар

Даромад олинган бўлса

ЎЗБЕКИСТОН РЕЗИДЕНТЛАРИ БЎЛГАН ЧЕТ ЭЛЛИК ЖИСМОНИЙ ШАХСЛАР

Ўзбекистон ҳудудида бўлган

даврда ҳақиқатда олинган

даромадлар

Ўзбекистон

ҳудудидаги

манбалардан даромад

олинган тақдирда

Жами йиллик даромад тўғрисида декларация доимий яшаш жойидаги

солиқ инспекциясига қуйидаги жадвалда белгиланган муддатларда тақдим

этилади:

5-жадвал
ДЕКЛАРАЦИЯНИ ТАҚДИМ ЭТИШ МУДДАТЛАРИ

2011 йилдаги жами даромад ҳақида

Ўзбекистон резидентлари - жисмоний шахслар томонидан

(мол-мулкни ижарага беришдан олинган даромадлар

бўйича декларация бундан мустасно)
2012 йил 1 апрелдан

кечиктирмай
2012 йилнинг 1 апрелига қадар Ўзбекистон резидентларига

айланган чет эллик жисмоний шахслар томонидан

ЖОРИЙ СОЛИҚ ДАВРИДА ОЛИНГАН ДАРОМАДЛАР ҲАҚИДА

Ўзбекистон резидентлари бўлган чет эллик жисмоний

шахслар томонидан - фаолиятни тўхтатган ва

Ўзбекистондан чиқиб кетган тақдирда*

Чиқиб кетишидан бир

ой аввал

* Агар Ўзбекистон Республикаси резиденти бўлган чет эллик жисмоний шахс жорий

йилнинг 1 февралига қадар доимий яшаш учун хорижга чиқиб кетаётган бўлса,

декларация тақдим этилмайди.

Мол-мулкни ижарага беришдан даромад олаётган жисмоний шахслар

учун декларациялашнинг дастлабки ва якуний декларация бўйича амалга

ошириладиган алоҳида тартиби белгиланган.

Дастлабки декларация фақат мол-мулкни ижарага беришдан олинган

даромадлардан тўлов манбаида солиқ ушланган бўлса тақдим этилади.

Мисол учун, жисмоний шахс якка тартибдаги тадбиркорга хонани ижарага

бермоқда, у ижара ҳақини шартномага асосан ижарага берувчининг банкдаги

ҳисобрақамига жисмоний шахслардан олинадиган даромад солиғини

ушламаган ҳолда ўтказади. Мазкур ҳолда жисмоний шахс мол-мулкни

ижарага беришдан даромад олган биринчи ойдан кейинги ойнинг 5-кунига

қадар ушбу даромадлар ҳақида дастлабки декларация тақдим этиши керак.

Даромад солиғи суммасини солиқ инспекцияси ходимлари бир ой учун

даромад бўйича ҳисоблаб чиқарадилар ва уни тўлов хабарномасида қайд

қиладилар. Жисмоний шахс солиқни мустақил равишда тўлов хабарномасида

кўрсатилган муддатларда тўлайди (даромад олинган ойдан кейинги ойнинг 5-

кунигача). Ўтган йилдан кейинги йилнинг 15 январига қадар жисмоний шахс

якуний декларацияни тақдим этиши керак. Жисмоний шахслардан

олинадиган даромад солиғининг йиллик суммаси солиқ инспекцияси

ходимлари томонидан ҳақиқатда олинган даромадлар бўйича ҳисоблаб

чиқарилади. Бир йилда ҳисоблаб чиқарилган солиқ суммаси ва йил давомида

тўланган солиқ суммаси ўртасидаги фарқ солиқ тўловчидан ундирилиши ёки

мол-мулк ижарага берилган йилдан кейинги йилнинг 15 мартидан

кечиктирмасдан қайтарилиши керак.

Мол-мулкни ижарага беришдан оладиган даромадларидан солиқ тўлов

манбаида ушланадиган жисмоний шахслар тугаган йилдан кейинги йилнинг

15 январига қадар фақат бундай даромадлар ҳақида якуний декларацияни

тақдим этишлари керак. Масалан, жисмоний шахс унга мулкий ҳуқуқларда

тегишли бўлган бино хоналарини юридик шахсга ижарага бермоқда. Юридик

шахс ижарага берувчига ижара ҳақи суммасини ижара шартномасига асосан

жисмоний шахслардан олинадиган даромад солиғини ушлаган ҳолда

ўтказади. Мазкур ҳолда жисмоний шахс дастлабки декларацияни тақдим

этмайди. Якуний декларация бўйича ҳисобланган йиллик солиқ суммаси ва

йил давомида тўланган солиқ суммаси ўртасида фарқ мавжуд бўлган

тақдирда у солиқ тўловчидан ундирилиши ёки мол-мулк ижарага берилган

йилдан кейинги йилнинг 15 мартидан кечиктирмасдан унга қайтарилиши

керак.

Мол-мулкни ижарага беришдан олинган даромадларга белгиланган

шкала бўйича жисмоний шахслардан олинадиган даромад солиғи

солинишини ҳисобга олганда, жисмоний шахслар ижара шартномасида

улардан солиқ энг юқори ставкада ушланиши шартини назарда тутишлари

мумкин. Ушбу ҳолда бошқа даромад манбалари, масалан, асосий иш жойида

меҳнатга ҳақ тўлаш тарзидаги даромад мавжуд бўлган тақдирда, жисмоний

шахс жами даромад тўғрисида декларацияни тақдим этмайди, зеро унинг

мулкий даромадидан солиқ тўлов манбаида энг юқори ставкада ушланган.

6-жадвал
Мол-мулкни ижарага беришдан олинган даромадлар тўғрисида

декларацияни тақдим этиш муддатлари ва тартиби

Даромад солиғи тўлов манбаида (ижарага

берувчи томонидан) ушланган

Даромад солиғи тўлов

манбаида ушланмаган

Якуний

декларация

Тугаган йилдан

кейинги йилнинг

15 январига қадар

Дастлабки

декларация

Ижарага беришдан

даромадлар пайдо

бўлган кундан бошлаб

биринчи ой ўтгандан

кейин 5 кунлик

муддатда

Якуний

декларация

Тугаган йилдан

кейинги йилнинг 15

январига қадар

Мол-мулкни ижарага беришдан даромадлар олиш тугаган тақдирда

жисмоний шахс доимий яшаш жойидаги ДСИни бу ҳақда ёзма шаклда

хабардор қилиши керак.

Жисмоний шахснинг жами йиллик даромади тўғрисидаги декларация

буюртма хат билан почта орқали, шунингдек электрон ахборот ташувчида

тақдим этилиши мумкин. Унда тўланиши керак бўлган жисмоний



48

шахслардан олинадиган даромад солиғи суммасини камайтиришга олиб

келадиган хато аниқланган тақдирда, солиқ тўловчи декларацияга тегишли

ўзгартишларни киритиши шарт.

Жисмоний шахснинг жами йиллик даромади ҳақидаги декларацияни

ўзгартириш тўғрисида ариза жисмоний шахслардан олинадиган даромад

солиғини тўлаш муддатига қадар берилган тақдирда солиқ тўловчи Солиқ

кодексида белгиланган жавобгарликдан озод этилади. Агар ариза жисмоний

шахслардан олинадиган даромад солиғини тўлаш муддати тугаганидан

кейин, бироқ давлат солиқ хизмати органи хатони аниқлашига қадар берилса,

солиқ тўловчи етишмаётган солиқ суммаси ва унга мувофиқ пеняни тўлаш

шарти билан жавобгарликдан озод этилади.

Давлат солиқ хизмати хатони аниқлаган кун бўлиб тақдим этилган

декларацияда хато аниқланганлиги ҳақида жисмоний шахс томонидан ёзма

хабарнома олинган кун ҳисобланади. Декларацияни тақдим этиш тартибини

бузганлик учун Солиқ кодекси ва Маъмурий жавобгарлик тўғрисидаги

кодексда молиявий жазо чоралари назарда тутилган.

Декларацияни тақдим этмаганлик, ўз вақтида тақдим этмаганлик ёки

белгиланмаган шаклда тақдим этганлик учун:

- энг кам иш ҳақининг бир бараваридан уч бараваригача миқдорда;

- маъмурий жазо чораси қўлланилганидан кейин бир йил ичида у

такроран содир этилганда - тўлов муддати ўтказиб юборилган ҳар бир кун

учун тегишли сумманинг бир фоизи миқдорида, бироқ тегишли ҳисобот

даври учун илгари ҳисоблаб чиқарилган тўловлар чегириб ташланган ҳолда

белгиланган тўлов муддатига тегишли тўлов суммасининг ўн фоизидан кўп

бўлмаган миқдорда жарима тўланади.

Декларация узрли сабаблар (хизмат сафарида бўлиш, касаллик ва

бошқалар)га кўра ўз вақтида тақдим этилмаган ҳолларда, солиқ

инспекциясига декларация билан бирга қўшимча тарзда тушунтириш хати ва

кечикиш сабабини тасдиқловчи ҳужжатлар тақдим этилади.

Декларацияни тақдим этиш тартибига риоя қилинмаган ёки солиқ тўлиқ

тўланмаган тақдирда ДСИ солиқ тўловчига жарима (боқиманда, пеня)ни

ихтиёрий тўлаш тўғрисида талабнома юборади.

2011 йил учун жами даромаддан жисмоний шахслардан олинадиган

даромад солиғини ҳисоблаб чиқариш учун қуйидаги шкала қўлланади:

7-жадвал
2011 йил декабрь ойи учун жисмоний шахслардан олинадиган

даромад солиғини ҳисоблаб чиқариш шкаласи

Солиқ солинадиган даромад миқдори Солиқ суммаси

(5 х 639865) = 3 199 325 сўмгача даромад суммасининг 10 фоизи

3 199 325 сўмдан (10 х 639 865) =

6 398 650 сўмгача

319 932 + 3 199 325 сўмдан ортиқ сумманинг 16%

6 398 651 сўм ва ундан юқори 831 824 + 6 398 651 сўмдан ортиқ сумманинг 22 %

2011 йилда энг кам иш ҳақи миқдори:

1 августга қадар – 49 735 сўм;

1 августдан 1 декабргача – 57 200 сўмни;

1 декабрдан бошлаб – 62 920 сўмни ташкил қилди.

Солиқ кодексининг 181-моддасига мувофиқ, қуйидаги даромадларга

жисмоний шахслардан олинадиган даромад солиғининг энг кам ставкаси

бўйича солиқ солинади:

- баланд тоғли, чўл ва сувсиз ҳудудларда ишлаганлик учун Вазирлар

Маҳкамаси томонидан белгиланган коэффициентлар бўйича қўшимча

тўловлар тариқасида олинган даромадларга.

- корхоналар, муассасалар, ташкилотлар томонидан вақтинчалик қишлоқ

хўжалиги ишларига юборилган жисмоний шахсларнинг шу ишларни

бажаришдан олинган даромадларига.

1-сон рўйхатнинг 3-қисми ҳамда 2-сон рўйхатнинг 1-қисмига мувофиқ

(Вазирлар Маҳкамасининг 1994 йил 12 майдаги 250-сон қарори билан

тасдиқланган) ўта зарарли, ўта оғир, зарарли ва оғир шароитли ишларда банд

бўлган аёлларнинг даромадидан солиқ олиш даражаси 20 фоиздан

ошмаслиги керак.

Декларациялаш жисмоний шахс томонидан тугаган йилда олинган барча

даромадлар, шунингдек улардан тўланган солиқларнинг кўрсатилишини

назарда тутади. Бунда декларант томонидан кўрсатилган суммалар

ҳужжатлар билан тасдиқланган бўлиши керак. Ҳисоблаб ёзилган барча

даромадларнинг ва улардан ушлаб қолинган солиқларнинг суммаларини

тасдиқловчи асосий ҳужжат бўлиб Тўланган даромадлар ва ушлаб қолинган

жисмоний шахслардан олинадиган даромад солиғи суммалари тўғрисида

маълумотнома билан ойлар бўйича ҳисоблаб ёзилган даромадлар

расшифровкаси ҳисобланади. Улар ДСИга декларация билан бирга тақдим

этилади.

Декларациянинг манзил кўрсатиладиган қисмида солиқ тўловчининг

паспорт маълумотлари,  СТИР (солиқ тўловчининг идентификацион рақами)

ва ШЖБПҲ (шахсий жамғариб бориладиган пенсия ҳисоби) кўрсатилади.

Асосий ва асосий бўлмаган иш жойи бўйича даромадларни акс эттириш

учун декларациянинг I бўлимида 1 ва 2-жадваллар назарда тутилган.

Бир йилда тўланган моддий ёрдам суммаси ходимнинг жами даромади

таркибига киритилади ва декларациянинг I бўлимида қуйидагича акс

эттирилади:

асосий иш жойидан олинганда - 1-банддаги жадвалда;

асосий бўлмаган иш жойидан олинганда - 2-банддаги жадвалда;

умумий суммаси эса - 10-бандда.

2011 йилда олинган моддий ёрдам суммалари бухгалтерия

маълумотларига асосан кўрсатилади. Маълумотномада улар

берилганлигининг сабабига қараб I гуруҳнинг (02-варақ) тегишли устунида

ёки IV гуруҳда (03-варақ) кўрсатилган. Бу жисмоний шахсларнинг

даромадига солинадиган солиқ бўйича имтиёз билан боғлиқ - Солиқ кодекси

179-моддасининг 1-бандига мувофиқ:

- табиий офат, бошқа фавқулодда ҳолатлар муносабати билан

бериладиган моддий ёрдам суммалари - тўлалигича;

- вафот этган ходимнинг оила аъзоларига ёки оила аъзоси вафот

этганлиги муносабати билан ходимга бериладиган моддий ёрдам суммалари -

энг кам иш ҳақининг йигирма бараваригача миқдорда;

- бошқа ҳолларда - энг кам иш ҳақининг ўн икки бараваригача миқдорда

солиқ солишдан озод этилади.

Ходимга моддий ёрдам кўрсатилганлигининг сабаби (воқеалар,

ҳодисалар) ваколатли органлар томонидан берилган тегишли ҳужжатлар,

масалан, ФВВ ва бошқа ихтисослаштирилган хизматлар томонидан берилган

табиий офат далили тасдиқланган маълумотнома, вафот этганлик тўғрисида

гувоҳнома нусхаси ва бошқалар билан тасдиқланиши лозим.

Жисмоний шахслардан олинадиган даромад солиғи солинмайдиган

моддий ёрдам суммасини декларация II бўлимининг "б" бандида кўрсатиш

керак.

Кўрсатилаётган моддий ёрдамнинг солиқ солинадиган қисмини аниқлаш

мақсадида ҳисобот йилининг 31 декабрида амалда бўлган энг кам иш ҳақи

миқдори қўлланади.

Шуни таъкидлаб ўтиш лозимки, хозирги кунда барча юридик шахсни

ташкил этмасдан тадбиркорлик фаолияти билан шуғулланувчи жисмоний

шахслар хам даромадлари ҳақидаги декларацияни топширмайдилар. Хозирги

кунда фақат мол-мулкларини ижарага берган, қимматбахо қоғозларни сотиш

билан шуғулланувчи ва бир марталлик декларация асосида фаолият юритувчи

тадбиркор шахсларгина даромадлари ҳақидаги декларацияни топширадилар.

Шу нарсани алоҳида таъкидлаш керакки, юқоридагиларни ҳисобга

олган ҳолда аҳолининг даромадларини вужудга келиши ва шаклланишини

таҳлил қилиш ўринлидир.

Жисмоний шахсларнинг даромади ҳақида гап кетганда кўпчилик

фуқаролар уни иш ҳақи билан чегаралайдилар. Аслида муайян бир оилани

олсак, унинг даромадини иш ҳақи, нафақа, стипендия, дивиденд, фойда,

ижара ҳақи, томорқадан тушган пул каби даромадлар ташкил этиши мумкин.

Умумий қилиб айтганда, солиққа тортишнинг декларация усули бу

икки ва ундан ортиқ даромад манбаига эга бўлган ҳамда тадбиркорликнинг

мол мулкни ижарага бериш фаолияти билан шуғулланаётган жисмоний

шахсларни солиққа тортишнинг энг қулай усули ҳисобланади.

2.2. Солиқ ундиришнинг кадастрли усулидан фойдаланган ҳолда
солиқларни ундириш механизмининг таҳлили.

Битирув малакавий ишимизнинг 2.1. параграфида таъкидлаб

ўтилганидек, “солиқ амалиётида солиқларни ундиришнинг учта усули

мавжуд бўлиб, улар қуйидагилардир”10:

1. кадастрли;

2. даромад эгасининг уни манбадан олгунигача;

3. даромад эгасининг даромадни олганидан сўнг (декларация бўйича,

декларация асосида солиққа тортиш усулини 2.1. параграфда кўриб

ўтдик).

-Биринчи усул бевосита реал солиқларни ҳисоблаш учун

фойдаланиладиган объектлар (ер, иморатлар ва шу кабилар)нинг баҳоси ва

ўртача даромадлилиги тўғрисидаги маълумотларга эга бўлган кадастр ёки

реестрдан фойдаланилишини тақозо этади.

Белгиларига кўра таснифланадиган объектнинг тавсифномаси

кадастрнинг қурилишига асос бўлади. Масалан, ер кадастрини тузишда турли

туманлардаги айни бир хилдаги ер участкалари сифати, жойлашган жойи,

фойдаланилиши ва бошқа белгиларига кўра гурухланади. Ҳар бир гуруҳ учун

майдон бирлигининг қатор йиллар учун ўртача даромадлилиги белгиланади.

Бошқа ҳамма ер участкалари майдон бирлигидан солиқ ставкаси белгиланган

у ёки бошқа тоифага тенглаштирилади.

Солиқни тўлашнинг кадастрли усулининг ўзига хос хусусияти сифатида

шуни ажратиб кўрсатиш керакки, солиқнинг тўланиш пайти даромаднинг

олиниш пайти билан асло боғлиқ бўлмайди, чунки бундай усулда мол-мулк

10 Ваҳобов А., Жўраев А. Солиқлар ва солиққа тортиш. Дарслик. – Т.: Шарқ, 2009 й

унинг тахмин қилинадиган даромадлилигининг ташқи белгилари асосида

баҳоланади.

Объектнинг ана шундай белгиларга асосланадиган ўртача даромадлилиги

унинг ҳақиқий даромадлилигидан жиддий фарқланиши мумкин, шунинг

учун бундай усул кўп жиҳатдан тарихийлик тусига эга бўлиши мумкинки,

ундан солиқ аппарати унча ривожланмаган ҳолатда қўлланилади.

-Иккинчи усулда солиқни солиқ субъектига даромадни тўлайдиган

юридик шахс ҳисоблайди ва ушлаб қолади. Ишчининг иш хақидан,

хизматчининг маошидан даромад солиғи шу тариқа ундирилади. Солиқ

корхонада ходимнинг даромадни олишигача ушлаб қолинади, бу солиқни

тўлашдан бўйин товлашни истисно қилади, чунки бухгалтерия солиқ

солинадиган даромадни ва солиқ суммасини аниқ ҳисоб-китоб қилиб чиқади.

Солиқнинг даромад манбаида тўланиши шуни англатадики, солиқ уни

декларациялар бўйича тўлашдаги сингари солиқ идораси томонидан

ҳисобланиб ушлаб қолинмайди, балки уни субъектлар жисмоний шахс

фойдасига тўловни амалга оширадиган тўлов манбалари (корхоналар,

муассасалар ва ташкилотлар, бошқа иш берувчилар) ҳисоблайдилар ва ушлаб

қоладилар.

Битирув малакавий ишимизнинг 2-боб, 2.1. параграфида жисмоний

шахсларнинг даромадларидан декларация усулида солиқ ундиришнинг

амалдаги тартибини кўриб ўтдик. Бу, яъни 2.2. параграфда унга қисқача

тўхталиб, уни тўлдирадиган бўлсак, учинчи усул солиқ тўловчиларнинг

солиқ идораларига декларацияларни, яъни уларнинг оладиган даромадлари

ва ўзларига тегишли бўлган солиқ имтиёзлари хақидаги расмий баёнотни

беришини назарда тутади. Солиқ идоралари солиқ декларацияси ва амалдаги

солиққа тортиш ставкалари асосида тўланиши лозим бўлган солиқ

миқдорини назорат қиладилар. Солиқ декларацияси асосида, одатда, деҳқон

(фермер) хўжалигини юритишдан олинадиган даромадлар, шунингдек

интеллектуал фаолият билан шуғулланадиган шахслар (фан, адабиёт, саньат

асарларининг муаллифлари, кашфиётлар, ихтиролар муаллифлари, саноат

намуналарини яратувчилари ва хоказо) даромадлари солиққа тортилади.

Ўзбекистон Республикасида ер солиғи кадастрли усулда ундирилади.

Бунда ерларнинг унумдорлиги (бонитети) ҳисобга олинган ҳолдаги жадвал

шаклидаги ер солиғини ставкалари Ўзбекистон Республикаси Вазирлар

Маҳкамаси томонидан ҳар йили янгидан тасдиқланиб келинган.11

Кадастрли усулда шаҳарлар ва шаҳар қўрғонларида ер солиғи

ставкаларини ишлаб чиқишга улар худудини шаҳар айрим туманлари ерлари

ҳамда инфратузилмасини иқтисодий баҳолаш қиймати бўйича комплекс

тарзда баҳолаш асос қилиб олинган.

Маълумки, шаҳар ҳудудининг қиймати марказдан чекка жойларга қараб

нафақат ҳудуднинг инфратузилма билан таъминлашдаги тафовутлар, балки

бошқа омиллар таъсири туфайли ҳам камайиб боради. Шу сабабли ер солиғи

ставкаларини табақалаштириш учун шаҳар ва қўрғонлар худуди зоналарга

бўлинади, бунда ерларни комплекс баҳолашнинг қиймати умумий томонидан

қабул қилинган, зонанинг шаҳар ҳосил қилувчилик ролини, транспорт билан

таъминлангани, муҳитнинг жозибадорлиги, экологик ҳолати, ер

тебранишлари бўлиш-бўлмаслиги, шаҳар айрим туманларининг функционал

вазифаларини ҳисобга оладиган, ер участкаларининг истеъмол қийматига

таъсир кўрсатадиган коэффициентларни қўллаган ҳолда белгиланади.

Ёрдамчи қишлоқ хўжалигини юритиш ва якка тартибда уй-жой қуриш учун

ер участкаларига эга бўлган жисмоний шахсларга ставкалар миқдори,

ижтимоий омилларни эътиборга олган ҳолда, юридик шахслар учун

мўлжалланганидан тахминан ўн баравар кам қилиб белгиланган.

Қишлоқ хўжалигида ердан ишлаб чиқаришнинг асосий воситаси

сифатида фойдаланилади, шунинг учун қишлоқ хўжалик аҳамиятидаги ерлар

учун солиқ ставкалари ер сифатидан, яъни тўпроқ ҳосилдорлиги ва ер

унумдорлигидан келиб чиқиб белгиланган.

112006 йилдан бошлаб Олий Мажлис Сенатининг қарорига мувофиқ Ўзбекистон Республикаси Президенти томонидан
бошланаётган йил учун ”Ўзбекистон Республикасининг асосий макроиқтисодий кўрсаткичлари прогнози ва Давлат
бюджети параметрлари тўғрисида”ги қарор қабул қилинади.

Ер солиғи ставкалари, жаҳон амалиётида қабул қилинганидаёқ ер

қийматидан келиб чиқиб белгиланган. Республикада ҳали ернинг бозор

қиймати шаклланмагани сабабли, 1 гектар суғориладиган ердан олинадиган

деҳқончилик ялпи махсулотининг ўртача қийматидан келиб чиқиб уни

шартли баҳолаш амалга оширилди. Жаҳон амалиётида ер солиғи ставкалари

турли мамлакатларда турлича белгиланади, лекин ўртача ер қийматининг

салкам 5 фоизини ташкил этади. Республика шароити учун қишлоқ

хўжалигида шаклланган иқтисодий ҳолатни ҳисобга олиб ва уни

ривожлантиришни рағбатлантириш мақсадида солиқ ставкалари 3 фоиз

миқдорида қабул қилинган.

Солиқ миқдорларини ерлар сифати, табиий иқлим зоналари бўйича

табақалаштириш мақсадида суғориладиган ерлар учун солиқ ставкалари

маъмурий туманлар бўйича, уларни тупроқлар бонитет баллари бўйича 10

даражага бўлган ҳолда белгиланган. Тупроқлар бонитети деҳқончиликнинг

хозирги даражасида қиёслама табиий хосилдорликнинг шартли кўрсаткичи

ҳисобланади. Бонитетни аниқлашда тупроқларнинг генетик келиб чиқиши,

суғоришнинг қанча муддат давом этаётгани, экин экилиши, агроиқлимий

ресурслар билан таъминлангани, механик таркиби, тупроқларнинг хосил

бўлиш генезиси, тупроқ қопламининг сув ўтказа олиши, шўрланганлик

даражаси, эрозияга чидамлилиги, тошлоқлиги, берчлиги хамда тупроқнинг

бошқа табиий хоссалари ҳисобга олинади. Тупроқлар бонитети 100 балли

тизим бўйича аниқланади.

Лалми ерлар ва яйловлар зоналар ёки вертикал минтақаларга бўлинган,

бу ерда ёғинлар билан турлича таъминланганлик шаклланадики, уларнинг

унумдорлиги шу холатлар билан боғлиқдир.

Қишлоқ жойларда жойлашган ер участкаларининг жойлашган жойи

бўйича солиқ миқдорларини табақалаштириш мақсадида маъмурий ва саноат

марказлари атрофидаги ставкаларга 1.1 дан 1.3 га қадар оширувчи

коэффициентлар белгиланган.

Ер солиғи ва ягона ер солиғини 2011 ва 2012 йиллар учун кадастр

шаклидаги янги ставкалари Ўзбекистон Республикаси Президентининг  2010

йил 24 декабрдаги «Ўзбекистон Республикасининг 2011 йилдаги асосий

макроиқтисодий кўрсаткичлари прогнози ва Давлат бюджети параметрлари

тўғрисида»ги 1449-сонли ва Ўзбекистон Республикаси Президентининг  2011

йил 30 декабрдаги «Ўзбекистон Республикасининг 2012 йилдаги асосий

макроиқтисодий кўрсаткичлари прогнози ва Давлат бюджети параметрлари

тўғрисида»ги 1675-сонли Қарорида баён қилинган бўлиб, унда белгиланган

баъзи бир ставкаларини битирув малакавий ишимизнинг илова қисмида

келтириб ўтамиз. Солиққа тортишнинг кадастрли усули билан нафақат ер

участкалари, шунингдек, мол-мулкларнинг айримларини ҳам солиққа

тортишда қўлланилади.

Бажарилган иш ҳажмига кўра амортизация ҳисоблаш усули

объектлардан фойдаланиш муддати, уларнинг тузилиш хусусиятлари билан

чекланган ҳамда мазкур активларнинг хўжалик фаолияти ҳажми йилма-йил

ўзгарган ҳолларда қўлланилади.

Асосий воситалар эскиришининг икки тури мавжуд бўлиб, улар

жисмоний ва маънавий эскиришлардир. Жисмоний эскириш асосий

воситаларнинг жисмоний ҳолатини эскириб бориши, жисмоний

яроқлилигини йўқолиб боришини ифодаласа, маънавий эскириш асосий

воситаларнинг техник-технологик жиҳатдан, русум жиҳатдан, иш бажариш

доираси жиҳатдан эскириб боришини ифодалайди. Шундан келиб чиққан

ҳолда асосий воситаларнинг маънавий жиҳатдан эскирадиган турларига

жадаллаштирилган усулларда амортизация ҳисобланади.

Қолдиқли камайиш ҳамда кумулятив усуллар тезкор усуллар бўлиб

ҳисобланади. Тезкор усуллар моҳияти шундаки, асосий воситалардан

фойдалана бошлаганда ҳисобланган амортизация суммаси объект хизмат

муддатининг якунида ҳисобланган амортизация суммасидан анча юқори

бўлади. Ишлаб чиқаришга мўлжалланган асосий воситаларнинг кўпгина

турлари фойдаланишнинг дастлабки йилларида анча самарали хизмат

қилиши ҳамда юқори ишлаб чиқариш хусусиятига эгалигидан келиб чиқиб,

бу усулдан фойдаланилади. Бу эса, агар уларнинг фойдалилиги ва ишлаб

чиқариш хусусияти дастлабки йилларда анча юқори бўлса, у ҳолда асосий

воситалардан фойдалана бошлаганда эскиришнинг катта қисмини ҳисобдан

чиқариш амалга ошириладиган мувофиқлик қоидасига жавоб беради.

2.3. Солиқ ундиришнинг тўлов манбаида даромадлардан
солиқларни ундириш усулининг қўлланилиш тартиби.

Солиқ тизимида солиққа тортишнинг яна бир муҳим усули хам

мавжудки, у хам бўлса, даромад манбаидан солиқ ундириш усулидир. Бу

усулнинг моҳияти шундан иборатки, яъни бу усулда даромад эгаси

даромадни олганига қадар иш берувчи ёки даромад берувчи корхона

томонидан солиқ ушлаб қолинади ва бюджетга ўтказилиб борилади. Аниқроқ

қилиб айтганда, солиқ объекти бўлган жисмоний шахсларнинг иш ҳақи ва

унга тенглаштирилган даромадлари хамда акционерлик корхоналари

томонидан берилган дивидендлар ушбу солиқ ундириш усули орқали

солиққа тортилади.

Фуқаролардан даромад солиғи ортиб бору вчи (прогрессив) ставкалар

бўйича ундирилади. Вертикал адолат қоидаси доирасида даромади кам

фуқаролардан солиқлар сердаромад фуқароларга нисбатан камроқ

олинади.бунда, даромад солиғининг шу муайян ставкаси учун Солиқ

кодексида белгиланган даражадан ошадиган даромадлар юқорироқ ставкалар

бўйича мураккаб кўпайиб борувчи ставка бўйича солиққа тортилади.

Яна шуни таъкидлаб ўтиш мақсадга мувофиқки, ставкалар миқдорлари

қонунга кўра мустаҳкамлаб қўйилади ва фақат Олий Мажлис томонидан

қонунчилик тартибида ва давлатнинг иқтисодий стратегиясига мувофиқ

ўзгартирилиши мумкин.

Жисмоний шахслардан олинадиган даромад солиғи ставкаларининг

мунтазам равишда пасайтирилиб бориши Ўзбекистон Республикаси солиқ

тизимидаги ислоҳатларнинг энг эътиборли жиҳатларидан бири бўлиб

ҳисобланади.

1998-1999 йилларда жисмоний шахслар даромадларидан солиқ беш

поғонали 15%, 25%, 35%, 40% ва 45% шкала бўйича олинган бўлса, 2001-

2012 йиллардан бошлаб учта поғонали шкала бўйича ундирилади. 2008 йилда

жисмоний шахслардан олинадиган даромад солиғи ставкалари қуйи ставка

13%, ўрта ставка 18% ва юқори ставка 25%, 2009 йилда эса жисмоний

шахслардан олинадиган даромад солиғи ставкалари қуйи ставка 12%, ўрта

ставка 17% ва юқори ставка 22%, 2010 йилда жисмоний шахслардан

олинадиган даромад солиғи ставкалари қуйи ставка 11%, ўрта ставка 17% ва

юқори ставка 22%, 2011 йил жисмоний шахслардан олинадиган даромад

солиғи ставкалари қуйи ставка 10%, ўрта ставка 16% ва юқори ставка 22%

белгиланган бўлса, 2012 йилдан жисмоний шахслардан олинадиган даромад

солиғи ставкалари қуйи ставка 9 %, ўрта ставка 16% ва юқори ставка 22%

миқдорида белгиланди (8-жадвал).

8- жадвал

2001-2012 йилларда даромад солиғининг ставкалари динамикаси
Энг кам ойлик

иш ҳақининг

миқдори

2001
йил

2002
йил

2003
йил

2004
йил

2005
йил

2006
йил

2007
йил

2008
йил

2009
йил

2010
йил

2011
йил

2012
йил

1 баробар

12% 13% 13% 13% 13% 13% 13% 13%

12%

11%

10%
9%

2 баробар

3 баробар

4 баробар

5 баробар

25%

6 баробар

23% 22% 21% 21% 20% 18%

16% 16%

7 баробар

18%
17% 17%

8 баробар

9 баробар

36%

10 баробар

10 баробаридан

юқори

33% 32% 30% 30% 29% 25% 25%
22% 22% 22% 22%

Жисмоний шахслардан олинадиган даромад солиғи суммасини

ҳисоблаш мақсадида энг кам иш ҳақининг миқдори йил бошидан ортиб

борувчи якун билан ҳисобга олинади (йил бошидан тегишли даврнинг ҳар

бир ойи учун энг кам иш ҳақининг суммаси).

Белгиланган ставкалардан келиб чиқиб ҳисобланган, бюджетга

тўланадиган жисмоний шахслардан олинадиган даромад солиғи суммаси

фуқароларнинг шахсий жамғариб бориладиган пенсия ҳисобварақларига

ўтказиладиган, жисмоний шахслардан олинадиган даромад солиғи

солинадиган даромадларидан 1% миқдорида ҳисоблаб чиқариладиган ҳар

ойлик мажбурий бадаллар суммасига камайтирилади.

Ўзбекистон Республикаси Президентининг 2011 йил 30 декабрдаги

“Ўзбекистон Республикасининг 2012 йилги асосий макроиқтисодий

кўрсаткичлари прогнози ва Давлат бюджети параметрлари тўғрисида”ги ПҚ-

1675-сонли қарорига мувофиқ 2012 йилда жисмоний шахслардан олинадиган

даромад солиғи ставкалари қуйидаги миқдорда белгиланган (9-жадвал):

9- жадвал

Жисмоний шахслардан олинадиган даромад солиғи ставкалари

№ Солиқ солинадиган даромад Солиқ ставкаси

1. Энг кам иш ҳақининг

беш бараваригача миқдорда

Даромад суммасининг 9 фоизи

2.

Энг кам иш ҳақининг

беш бараваридан (+1 сўм)

ўн бараваригача миқдорда

Беш баравар миқдордан солиқ + энг

кам иш ҳақи миқдорининг беш

бараваридан ошадиган сумманинг 16

фоизи

3.

Энг кам иш ҳақининг

ўн бараваридан (+1 сўм)

ва ундан юқори миқдорда

Ўн баравар миқдордан солиқ + энг

кам иш ҳақи миқдорининг ўн

бараваридан ошадиган сумманинг 22

фоизи

Жисмоний шахсларнинг қуйидаги даромадларига белгиланган энг кам

ставка бўйича солиқ солинади:

1. Баланд тоғли, чўл ва сувсиз ҳудудларда ишлаганлик учун Ўзбекистон

Республикаси Вазирлар Маҳкамаси томонидан белгиланган коэффициентлар

бўйича қўшимча тўловлар тариқасида олинган даромадларга. Бунда чўл ва

сувсиз жойларда, баланд тоғли ва табиий-иқлим шароити ноқулай

ҳудудларда ишлаганлик учун юридик шахслар ходимларининг иш ҳақига

коэффициентлар ҳисоблашнинг энг юқори суммаси ҳисоблаш пайтидаги

ҳолатга кўра белгиланган энг кам иш ҳақининг тўрт баравари миқдорида

белгиланади.

2. Корхоналар, муассасалар, ташкилотлар томонидан вақтинчалик

қишлоқ хўжалиги ишларига юборилган жисмоний шахсларнинг шу ишларни

бажаришдан олинган даромадларига.

Меҳнат шароити ўта зарарли ва ўта оғир ишларда банд бўлган

аёлларнинг даромадларидан олиш даражаси 20 фоиздан ошмаслиги лозим.

Меҳнат шароити ўта зарарли ва ўта оғир ишлар рўйхати қонун ҳужжатлари

билан белгиланади.

Жисмоний шахснинг - Ўзбекистон Республикаси норезидентининг

Ўзбекистон Республикасидаги даромадлар манбаидан олинган

даромадларига манбада чегирмаларсиз қуйидаги ставкалар бўйича солиқ

солинади:

1. Дивидендлар ва фоизларга - 10 фоиз.

2.Денгиз, дарё ва ҳаво кемаларидан, темир йўл ёки автомобиль

транспорти воситаларидан халқаро ташишларда фойдаланишдан олинадиган

даромадлар. Ушбу даромадларга транспорт воситаларидан тўғридан-тўғри

фойдаланишдан, уларни ижарага беришдан ёки ҳар қандай бошқа шаклларда

фойдаланишдан, шу жумладан контейнерлардан, контейнерларни ташиш

учун трейлерлар ва қўшимча ускуналардан фойдаланиш, уларни сақлаш ёки

ижарага беришдан олинадиган даромадлар (фрахтдан олинадиган

даромадлар) киради. Айрим ҳолларда фрахт (шартнома шартларидан келиб

чиқиб) юкни ортиш, қайта юклаш, тушириш ва жойлаштириш учун

тўловларни ҳам ўз ичига олади. Бунда, агар жўнатиш пункти ёки тайин

этилган пункт Ўзбекистон Республикаси ҳудудидан ташқарида жойлашган

бўлса, ташиш халқаро ташиш деб ҳисобланади.

Халқаро ташишларда транспорт хизматлари кўрсатишдан олинадиган

даромадларга (фрахтдан олинадиган даромадларга) - 6 фоиз.

3. Интеллектуал мулк объектларига бўлган мулкий ҳуқуқларни бошқа

шахсга ўтказганлик учун мукофот, ижара бўйича даромадларга ҳамда

ишларни бажариш, хизматлар кўрсатиш билан боғлиқ бўлган, меҳнат

шартномалари (контрактлари) ва фуқаролик-ҳуқуқий тусга эга шартномалар

бўйича олинган бошқа даромадларга – 20 фоиз12.

Жисмоний шахсларнинг тўлов манбаида солиқ солинадиган

даромадларига қуйидаги даромадлар киради:

1. Жисмоний шахсларнинг меҳнатга ҳақ тўлаш тарзидаги даромадлари.

2. Моддий наф тарзидаги даромадлар.

3. Мулкий даромадлар, агар даромаднинг тўлов манбаи юридик шахс –

Ўзбекистон Республикасининг резиденти, фаолиятини Ўзбекистон

Республикасида доимий муассаса орқали амалга ошираётган Ўзбекистон

Республикасининг норезиденти, чет эл юридик шахсининг ваколатхонаси

бўлса.

4. Бошқа даромадлар, агар даромаднинг тўлов манбаи юридик шахс -

Ўзбекистон Республикасининг резиденти, фаолиятини Ўзбекистон

Республикасида доимий муассаса орқали амалга ошираётган Ўзбекистон

Республикасининг норезиденти, чет эл юридик шахсининг ваколатхонаси

бўлса.

Меҳнатга оид муносабатларда бўлмаган жисмоний шахсга моддий наф

тарзида даромад тўловчи солиқ агенти, жисмоний шахснинг ёзма аризаси

12 Ўзбекистон Республикаси Президентининг 2010 йил 24 декабрдаги «Ўзбекистон Республикасининг 2011 йилдаги
асосий макроиқтисодий кўрсаткичлари прогнози ва Давлат бюджети параметрлари тўғрисида»ги 1449-сонли Қарорига
ва Солиқ кодексининг 182-моддасига асосан.

асосида жисмоний шахслардан олинадиган даромад солиғини ушлаб

қолмасликка ҳақлидир.

Бунда жисмоний шахс моддий наф тарзидаги даромад бўйича

декларация асосида жисмоний шахслардан олинадиган даромад солиғини

тўлаши шарт.

Тўлов манбаида солиқ солиш солиқ солинадиган база ва белгиланган

ставкадан келиб чиққан ҳолда солиқ агентлари томонидан амалга

оширилади.

Солиқ агентлари солиқ тўловчининг тўлов манбаида солиқ солинадиган

даромадларидан ҳисобланган жисмоний шахслардан олинадиган даромад

солиғи суммасини мазкур даромадлар ҳақиқатда тўланаётганда ушлаб

қолишлари шарт.

Жисмоний шахсларнинг даромадларидан олинадиган солиқнинг

ҳисобланган суммасини солиқ тўловчидан ушлаб қолиш солиқ агенти солиқ

тўловчига тўлаётган ҳар қандай пул маблағлари ҳисобидан, мазкур пул

маблағлари ҳақиқатда солиқ тўловчига ёки унинг топшириғига биноан

учинчи шахсларга тўланаётганда амалга оширилади.

Жисмоний шахслардан олинадиган даромад солиғининг тўғри ушлаб

қолиниши ва ўз вақтида бюджетга ўтказилиши учун жавобгарлик даромад

тўлаётган солиқ агентининг зиммасида бўлади. Мазкур солиқ суммаси ушлаб

қолинмаган тақдирда, солиқ агенти ушлаб қолинмаган суммани ҳамда у

билан боғлиқ пеняни бюджетга тўлаши шарт.

Жисмоний шахслардан олинадиган даромад солиғини ҳисоблаб

чиқариш учун солиқ ставкасини қўллаш мақсадида энг кам иш ҳақи миқдори

йил бошидан ортиб борувчи якун бўйича (йил бошидан тегишли даврнинг

ҳар бир ойи учун энг кам иш ҳақларининг суммаси) ҳисобга олинади.

Жисмоний шахслардан олинадиган даромад солиғини ҳисоблаб

чиқариш ва ушлаб қолиш белгиланган солиқ солинадиган база ҳамда

ставкалардан келиб чиққан ҳолда даромад ҳисобланишига қараб, йил

бошидан ортиб борувчи якун бўйича ҳар ойда жисмоний шахснинг асосий

иш жойи бўйича солиқ агенти томонидан амалга оширилади.

Жисмоний шахслардан олинадиган даромад солиғининг ҳисоблаб

чиқарилган суммаси қонун ҳужжатларида белгиланган тартибда жисмоний

шахсларнинг шахсий жамғариб бориладиган пенсия ҳисобварақларига

ўтказиладиган ҳар ойлик мажбурий бадаллар суммасига камайтирилади.

Ўз ходимларига моддий ёрдам кўрсатган ва совғалар берган солиқ

агентлари жисмоний шахслардан олинадиган даромад солиғи суммасини

солиқ даврининг охирида амалда бўлган энг кам иш ҳақи миқдоридан келиб

чиққан ҳолда қайта ҳисоб-китоб қилади.

Жисмоний шахснинг асосий бўлмаган иш жойидан ёки бошқа юридик

шахслардан совға, моддий ёрдам ва бошқа турлардаги ёрдам олган жисмоний

шахслардан олинадиган даромад солиғи суммасини қайта ҳисоб-китоб

қилиш жисмоний шахс даромадлари тўғрисида декларация топширган

тақдирда, давлат солиқ хизмати органлари томонидан солиқ даврининг

охирида амалда бўлган энг кам иш ҳақи миқдоридан келиб чиққан ҳолда

амалга оширилади.

Йил мобайнида асосий иш (хизмат, ўқиш) жойи ўзгарган тақдирда,

жисмоний шахс жорий йилда ўзига тўланган даромадлар ва ушлаб қолинган

жисмоний шахслардан олинадиган даромад солиғи суммалари тўғрисидаги

маълумотномани янги асосий иш (хизмат, ўқиш) жойидаги бухгалтерияга

дастлабки иш ҳақи ҳисоблангунига қадар тақдим этиши шарт. Илгариги иш

(хизмат, ўқиш) жойидан маълумотнома тақдим этилмаган ёки солиқ

тўловчининг идентификация рақами тақдим этилмаган тақдирда, жисмоний

шахслардан олинадиган даромад солиғи белгиланган энг юқори ставка

бўйича ушлаб қолинади. Маълумотнома ёки идентификация рақами

кейинчалик тақдим этилган тақдирда, жисмоний шахслардан олинадиган

даромад солиғи суммаси илгариги асосий иш (хизмат, ўқиш) жойида олинган

даромадлар инобатга олинган ҳолда қайта ҳисоб-китоб қилинади.

Янги асосий иш (хизмат, ўқиш) жойида жисмоний шахслардан

олинадиган даромад солиғини ҳисоблаб чиқариш календарь йил бошидан

буён илгариги ва янги иш (хизмат, ўқиш) жойларидан олинган жами

даромаддан келиб чиққан ҳолда амалга оширилади.

Меҳнат шартномаси бекор қилингандан сўнг ходимга илгариги асосий

иш жойида тўловлар амалга оширилган тақдирда, мазкур тўловларга

жисмоний шахслардан олинадиган даромад солиғи жисмоний шахсларни

солиқ солишдан озод қилиш назарда тутилган имтиёзлар қўлланилмаган

ҳолда солинади. Юридик шахс бу ходимга тўлаган даромаднинг жами

суммаси ва ундан жисмоний шахслардан олинадиган даромад солиғининг

ушлаб қолинган умумий суммаси ҳақида бу юридик шахс ҳисобга қўйилган

жойдаги давлат солиқ хизмати органига ўттиз кун ичида ёзма шаклда маълум

қилиши шарт.

Асосий бўлмаган иш жойидан ёки бошқа юридик шахслардан олинган

даромадларга тўлов манбаида жисмоний шахслардан олинадиган даромад

солиғини ҳисоблаб чиқариш жами даромад суммасидан солиқ

қонунчилигида назарда тутилган имтиёзлар қўлланилмаган ҳолда,

белгиланган ставкалар бўйича ҳисобланишига қараб, йил бошидан ортиб

борувчи якун бўйича амалга оширилади.

Агар асосий бўлмаган иш жойидан ёки бошқа юридик шахслардан

даромадлар олаётган жисмоний шахс бухгалтерияга ўз даромадидан

жисмоний шахслардан олинадиган даромад солиғининг энг юқори ставкаси

бўйича ушлаб қолиш тўғрисида ариза берса, даромадлар тўлаётган юридик

шахслар жисмоний шахслардан олинадиган даромад солиғини солиқ

қонунчилигида назарда тутилган имтиёзларни қўлламаган ҳолда энг юқори

ставка бўйича ушлаб қоладилар.

Солиқ агентлари жисмоний шахснинг талабига биноан унга

даромадларининг суммалари ва турлари ҳақида, шунингдек жисмоний

шахслардан олинадиган даромад солиғининг ушлаб қолинган суммаси

тўғрисида Ўзбекистон Республикаси Давлат солиқ қўмитаси ва Ўзбекистон

Республикаси Молия вазирлиги томонидан белгиланадиган шаклда

маълумотнома беришлари шарт.

Жисмоний шахсларнинг асосий бўлмаган иш жойидан олган

даромадларидан жисмоний шахслардан олинадиган даромад солиғининг

якуний суммаси жисмоний шахснинг жами йиллик даромади тўғрисида

тақдим этилган декларациянинг маълумотлари бўйича давлат солиқ хизмати

органи томонидан ҳисоблаб чиқарилади.

Ушбу бобга хулоса қилиб айтадиган бўлсак, “Ўзбекистон Республикаси

солиқ тизимида солиқларни ундириш механизмининг амалдаги ҳолатини

таҳлили” деб номланган ушбу бобнинг 2.1. параграфида декларация усулида

жисмоний шахсларнинг даромадларидан солиқ ундиришнинг амалдаги

тартиби, 2.2. параграфида солиқ ундиришнинг кадастрли усулидан

фойдаланган ҳолда солиқларни ундириш механизмининг таҳлили, 2.3.

параграфида эса солиқ ундиришнинг тўлов манбаида даромадлардан

солиқларни ундириш усулининг қўлланилиш тартибини кўриб чиқдик ва

амалдаги ҳолатини ёритишга харакат қилдик.

Битирув малакавий ишимизнинг 3-бобида иқтисодиётни

модернизациялаш ва диверсификация қилиш шароитида солиқларни

ундиришни оптималлаштириш ва солиқ қарзларини камайтириш йўлларини

кўриб чиқамиз.

III-БОБ. Иқтисодиётни модернизациялаш ва диверсификация
қилиш шароитида солиқларни ундиришни оптималлаштириш ва солиқ
қарзларини камайтириш йўллари.

3.1. Солиқларни ундиришни оптималлаштириш масалалари
Ўзбекистон Республикасида амал қилаётган солиқ тизими кўп

томонлама миллий иқтисодиётнинг ўзига хос ҳусусиятларини акс эттириш

билан бирга, кўп жиҳатдан солиқ солишнинг ғарб тизими кўрсаткичларига

тўғри келади, бу эса, давлатимиз ижтимоий – иқтисодий ривожланишининг

стратегик мақсадлари билан узвий боғлиқдир. Солиқ тизимининг тузилиш

тамойиллари, одатда, у ёки бу мамлакат ривожланишининг иқтисодий

ривожланишига боғлиқ бўлиб, умумий қонуниятларга эга.

Ўзбекистон солиқ тизимининг ривожланиши негизига бир қанча

тараққий этган хорижий давлатларда асосий ҳисобланган ва ўз

самарадорлигини кўрсатган солиқ тизимининг тузилиш тамойиллари асос

қилиб олинган. Улар орасида давлат томонидан қаттиқ марказлаштирилган

бошқарув асосида солиқ тизимини бир бутунлигини таъминлайдиган

тизимлилик; солиқни ундиришнинг кенг қонунчилик асоси; айрим ҳолларда

солиқ тўловчига солиқ солишнинг аниқ тизимини танлаш ҳуқуқи берилган

солиқлар ўртасидаги ўзаро боғлиқлик; солиқларни умумдавлат (марказий)

солиқлари ва маҳаллий солиқларга қатъий бўлиш; ҳар йили солиқлар

ставкаларини аниқлаш ҳамда давлат томонидан ҳар йили қабул қилинган

давлат бюджети тўғрисидаги қонун доирасида сиёсий ўзгаришлар ва

иқтисодий конъюктурани ҳисобга олган ҳолда, солиқ сиёсатини амалга

ошириш имконияти билан таъминланган солиқ тизимининг қайишқоқлиги

(мослашувчанлиги); мамлакат иқтисодий ва ижтимоий ривожланишини

рағбатлантириш билан боғлиқ бўлган, ривожланиш суръатлари, иқтисодий

соҳаларнинг молиявий аҳволи, инфляция даражаси, вилоятлар ва туманлар

иқтисодий ривожланишини тенглаштириш каби омиллар ҳисобга олинган,

ёрқин ифодаланган солиқ тизимининг ижтимоий йўналиши тамойиллари

ажралиб туради. Бундан ташқари, солиқ тизимининг ривожланиш негизида



67

маълум ҳуқуқий институтлар ва тушунчалар ётади, уларни эътиборга

олмаслик солиқ ҳақидаги қонун ҳужжатларининг бузилишини келтириб

чиқаради, солиқ йиғимларидан келиб тушадиган маблағларнинг кескин

камайишига сабаб бўлади. Солиқнинг маъмурийлаштириш ташкилий -

ҳуқуқий унсурларининг мувозанатлашувига, назоратнинг шакл ва

услубларига ҳам катта эътибор қаратилади.

Солиқ институтларининг юзага келиши давлат ва бозор инфратузилмаси

мавжудлиги ҳамда уларнинг ишлаши билан боғлиқ объектив зарурият

натижасидир. Агар собиқ режали тақсимот тизими доираларида корхоналар

фойдасининг турли ишлаб чиқариш фондларини шакллантиришдан қолган

қисми бюджетга ўтказилган бўлса, бозор иқтисодиёти солиқ

муносабатларининг аҳамиятлилигини ҳокимият органларини молиявий

маблағлар билан таъминлаш усули сифатида, иқтисодий жараёнларга

тараққий этган давлатнинг таъсир кўрсатувчи муҳим унсури сифатида

белгилаб берди. Давлат билан солиқ тўловчилар – юридик ва жисмоний

шахслар ўртасида солиқ солиш соҳасидаги ҳуқуқий муносабатларни тартибга

солувчи янги ҳуқуқий тизим яратилди.

Иқтисодиётнинг давлат томонидан солиқлар орқали тартибга солиниши

давлат бюджетини шакллантириш, солиқ солиш воситасида жамиятдаги у

ёки бу жараёнларнинг ривожланишига таъсир кўрсатиш услуби ҳисобланади.

Шундай қилиб, давлатнинг мавжудлиги солиқлар билан узвий боғлиқ, чунки

тушадиган тушумлар давлат иқтисодий мустақиллигининг бош манбаидир.

Республикамизда кичик бизнес субъектлари фаолиятини

ривожлантириш мақсадида турли хил молиявий воситалар орқали бу соҳани

қўллаб-қувватлаш устувор йўналиш сифатида амал қилиб келмоқда. Кичик

бизнес субъектлари фаолиятини рағбатлантиришда солиқ тизимидан

фойдаланиш ўз самарасини бермоқда.

Ўзбекистон Республикаси Президентининг 2010 йил 24 декабрдаги

“Ўзбекистон Республикасининг 2011 йилги асосий макроиқтисодий

кўрсаткичлари прогнози ва Давлат бюджети параметрлари тўғрисида”ги ПҚ-

1449-сонли қарорига мувофиқ, 2011 йилда иқтисодиётнинг барча

тармоқларидаги корхоналар, микрофирма ва кичик корхоналар учун ягона

солиқ тўловининг амалдаги 7 фоизли ставкаси 1 фоизга камайтирилиб, 6

фоиз қилиб белгиланди. Бунинг натижасида кичик бизнес субъектлари

ихтиёрига давлат бюджетига тўлаши лозим бўлган 80 миллиард 300 миллион

сўмлик маблағ уларнинг молиявий имкониятларини кучайтириш учун

қолдирилди, провардида эса уларда ишлаб чиқариш ҳажми ўсган ҳолда, янги

иш ўринларини яратишда ушбу субъектларнинг улуши ошиши таъминланди.

2012 йилда ҳам кичик бизнес субъектлари учун солиқ юки даражаси

камайтирилди, яъни ягона солиқ тўлови ставкаси 6 фоиздан 5 фоизга

туширилди.

Охирги йилларда кичик бизнес субъектлари учун ягона солиқ тўлови

ставкаси йил сайин камайиб бориши кузатилмоқда. 2012 йил учун

белгиланган солиқ ставкаси 1996 йилга нисбатан, 7,6 марта, 2000 йилга

нисбатан 6 марта, 2005 йилга нисбатан эса 3 мартага қисқартирилган. 2012

йил Юртбошимиз томонидан “Мустаҳкам оила йили” деб эълон қилиниши

муносабати билан оилавий хусусий тадбиркорликни қўллаб-қувватлашда

солиқ тизимининг роли янада оширилди. Жумладан, Ўзбекистон

Республикаси Президентининг 2011 йил 30 декабрдаги "Ўзбекистон

Республикасининг 2012 йилги асосий макроиқтисодий кўрсаткичлари

прогнози ва Давлат бюджети параметрлари тўғрисида"ги ПҚ-1675-сонли

қарорига мувофиқ, хизмат кўрсатиш соҳасида, айниқса сартарошлик ва

бошқа шу каби маиший хизматлар соҳасида фаолиятни кўрсатаётган якка

тартибдаги тадбиркорлар учун қатъий белгиланган солиқ ставкалари ўртача 2

баробар камайтирилди.

Кичик бизнес ва хусусий тадбиркорлик субъектлари учун солиқ
ставкаси

Кичик бизнес ва хусусий тадбиркорлик субъектлари учун солиқ ставкаси

3.1.1-расм. Кичик бизнес субъектлари учун ягона солиқ тўлови ставкаси.

Автомобиль транспортида юк ташишга оид хизматларни кўрсатувчи

якка тартибдаги тадбиркорлар учун қатъий белгиланган солиқ ставкалари

ҳудудлар бўйича унификация қилинди ва қатъий ягона солиқ ставкалари

белгиланди. 2012 йил учун ишлаб чиқилган солиқ сиёсатида кичик бизнес

субъектларига нисбатан солиқ имтиёзлари кенгайтирилди, айримларининг

муддати узайтирилди. Хусусан,Ўзбекистон Республикаси Президентининг

“Ўзбекистон Республикасида 2006-2010 йилларда хизмат кўрсатиш ва сервис

соҳасини ривожлантиришни жадаллаштириш чора-тадбирлари тўғрисида”ги

2006 йил 17 апрелдаги ПҚ-325-сонли Қарори билан микрофирма ва кичик

корхоналарга берилган солиқ имтиёзлари ҳамда Ўзбекистон Республикаси

Президентининг “Маҳаллий ноозиқ-овқат истеъмол товарлари ишлаб

чиқариш кенгайтирилишини рағбатлантириш борасидаги қўшимча чора-

тадбирлар тўғрисида”ги 2009 йил 25 октябрдаги ПҚ-1050-сонли Қарори

билан берилган солиқ ва божхона имтиёзлари  2014 йилнинг 1 январига

қадар узайтирилди.

Ўтган йиллар  давомида малакатимизда солиқ юкини енгиллаштириш,

солиққа тортиш тизимини соддалаштириш ва унификация қилиш бўйича

кичик бизнес субъектларини қўллаб-қувватлаш мақсадида бир қатор

қўшимча солиқ ва божхона имтиёзлари берилди. Жумладан,

мамлакатимиздаги енгил ва oзиқ-oвқат санoатининг истеъмол тoварлари

ишлаб чиқаришга иxтисoслашган кoрxoналари, шунингдeк, ишлаб

чиқаришни маҳаллийлаштириш дастурида иштирoк этаётган кoрxoналар

учун кенг кўламли қўшимча сoлиқ ва бoжxoна имтиёзлари бeрилди.

Ўзбекистон Республикаси Президентининг 2009 йил 26 январдаги

«Озиқ-овқат маҳсулотлари ишлаб чиқаришни кенгайтириш ва ички бозорни

тўлдириш юзасидан қўшимча чора-тадбирлар тўғрисида»ги ПҚ-1047-сонли

Қарори билан:

2009 йилнинг 1 июлидан бошлаб гўшт-сут маҳсулотини саноат кўламида

қайта ишлаш ва тайёр маҳсулот ишлаб чиқариш борасидаги фаолият фақат

юридик шахс шаклида ташкил қилинган тадбиркорлик субъектлари

томонидан амалга оширилиши; гўшт ва сутни қайта ишлайдиган

корхоналарга ўз маҳсулотини автофургонларда аҳолига нақд пулга сотиш

ҳуқуқи берилди, бунда нақд маблағлар қонун ҳужжатларида белгиланган

тартибда ҳар куни инкассация қилиниши шартлиги белгилаб қўйилди.

Мазкур қарор билан 2012 йилнинг 1 январига қадар бўлган даврда

асосий фаолият тури бўйича гўшт ва сутни қайта ишлашга ихтисослашаётган

микрофирмалар ҳамда кичик корхоналарнинг ягона солиқ тўлов ставкасини

50 фоизга камайтириш, бўшайдиган маблағларни ишлаб чиқариш

корхоналарини техникавий қайта жиҳозлаш ва модернизация қилишга, шу

жумладан, янги лабораториялар барпо этиш ва мавжудларини жиҳозлашга,

янги маҳсулот турлари ишлаб чиқаришни ўзлаштиришга, шунингдек,

хомашё базасини ривожлантиришга мақсадли тарзда йўналтириш, гўшт ва

сут етиштириш ҳамда уларни қайта ишлашда фойдаланиладиган, юртимизда

ишлаб чиқарилмайдиган ва Ўзбекистон Республикаси Вазирлар Маҳкамаси

томонидан тасдиқланадиган рўйхатларга мувофиқ четдан олиб келинадиган

технология ускуналари, уларнинг эҳтиёт қисмлари, ёрдамчи материаллар,

таркибий қисм ва компонентларни божхона тўловлари (божхона

расмийлаштируви йиғимларидан ташқари) тўлашдан озод қилиш каби солиқ

ва божхона имтиёзлари берилди.

Ўзбекистон Республикаси Президентининг 2009 йил  29 январдаги  «Уй-

жой фондини фойдаланишга тайёр ҳолда топшириш шартларида рекон-

струкция қилиш ва таъмирлаш бўйича пудрат ишларини кенгайтиришни

рағбатлантиришга доир қўшимча чора-тадбирлар тўғрисида”ги  ПҚ-1051-

сонли Қарорига асосан янгидан ташкил этилаётган таъмирлаш-қурилиш

ташкилотлари 2014 йил 1 январгача:

– солиқларнинг барча турларини ва давлат мақсадли фондларига

мажбурий ажратмаларни тўлашдан озод қилинди;

– Вазирлар Маҳкамаси томонидан тасдиқланадиган рўйхатлар бўйича

Ўзбекистон Республикаси ҳудудига олиб кириладиган қурилиш техникаси ва

кичик механизациялаш воситалари учун божхона тўловлари тўлашдан

(божхона расмийлаштируви йиғимлари бундан мустасно) озод қилинди.

Ўзбекистон Республикаси Президентининг 2009 йил 19 июндаги

«Деворбоп материаллар ишлаб чиқаришни кўпайтиришни рағбатлантириш ва

сифатини яхшилаш борасидаги қўшимча чора-тадбирлар тўғрисида «ги  ПҚ-

1134-сонли қарорига асосан:

2009 йилнинг 1 июлидан бошлаб, 2012 йилнинг 1 январига қадар бўлган

даврда махсус печлардан фойдаланган ҳолда замонавий энергия тежайдиган

технологиялар асосида пишган ғишт ишлаб чиқарувчи корхоналар барча

турдаги солиқлар, давлат мақсадли жамғармаларига ва мактаб таълими

жамғармасига мажбурий ажратмалар тўлашдан озод қилинди.

2012 йилнинг 1 январидан бошлаб, фойдали қазилмаларни қазиб

чиқарувчи ва ер қаъридан фойдалангани учун солиққа тортилувчи микро-

фирма ва кичик корхоналарга пишган ғишт ишлаб чиқарганида ер қаъридан

фойдалангани учун солиқ тўлаш бўйича мажбуриятларни сақлаб қолган

ҳолда, ягона солиқ тўловини тўлашга ўтиш ҳуқуқи бериладиган бўлди.

Ўзбекистон Республикаси Президентининг  2010 йил 30 мартдаги «Халқ

бадиий ҳунармандчилиги ва амалий санъатини ривожлантиришни янада

қўллаб-қувватлаш тўғрисида»ги ПФ-4210-сонли Фармони билан Ўзбекистон

Республикаси Президентининг «Халқ бадиий ҳунармандчилиги ва амалий

санъатини ривожлантиришни рағбатлантиришга оид қўшимча чора-

тадбирлар тўғрисида» қабул қилинган 2008 йил 1 апрелдаги ПФ-3983-сонли

Фармонида назарда тутилган, уй шароитида халқ бадиий ҳунармандчилиги

ва амалий санъати буюмларини ишлаб чиқариш бўйича якка тартибдаги

меҳнат фаолияти билан банд бўлган шахслар томонидан қатъий белгиланган

солиқни тўлаш юзасидан солиқ имтиёзининг амал қилиш муддати

«Ҳунарманд» уюшмаси аъзолари - якка тартибдаги тадбиркорлар учун 2012

йилнинг 1 апрелигача узайтирилди.

2011 йилда ҳам бу масалалар алоҳида аҳамият касб этмоқда.

Ўзбекистон Республикаси Президентининг “Тадбиркорлик субъектларини

текширишларни янада қисқартириш ва улар фаолиятини назорат қилишни

ташкил этиш тизимини такомиллаштириш борасидаги қўшимча чора-

тадбирлар тўғрисида”ги 2011 йил 4 майда қабул қилинган ПФ-4296-сонли

Фармони кичик бизнес субъектлари фаолиятининг давлат томонидан янада

қўллаб-қувватланишининг муҳим ҳуқуқий асоси сифатида катта аҳамият

касб этмоқда. Ушбу Фармонга мувофиқ, янги ташкил қилинган кичик

тадбиркорлик субъектларининг молия-хўжалик фаолияти улар давлат

рўйхатига олинган пайтдан бошлаб дастлабки уч йил мобайнида режали

солиқ текширувидан ўтказилмайди. 2011 йилнинг 1 апрелидан то 2014

йилнинг 1 апрелигача бўлган даврда солиқларни ва бошқа мажбурий

тўловларни ўз вақтида тўлаб келаётган, шунингдек, ишлаб чиқариш

суръатларининг барқарор ўсиши ва рентабеллигини таъминлаётган кичик

тадбиркорлик субъектларининг молия-хўжалик фаолиятини солиқ соҳасида

текшириш тақиқлаб қўйилди. Кичик тадбиркорлик субъектлари фаолиятини

солиқ соҳасида текшириш муддатларини қонун ҳужжатларида уларни

ўтказиш кўзда тутилган максимал муддатдан, яъни 30 календарь кунидан

ортиқ муддатга узайтирилишига йўл қўйилмайди.

Ўзбекистон Республикаси Президентининг “Кичик бизнес ва хусусий

тадбиркорликни янада ривожлантириш учун қулай ишбилармонлик

муҳитини шакллантиришга доир қўшимча чора-тадбирлар тўғрисида”ги 2011

йил 24 августда қабул қилинган ПФ-4354-сонли Фармонига мувофиқ, 2011

йилнинг 1 октябридан бошлаб солиқлар, божхона божлари ва йиғимлари,

шунингдек, бошқа мажбурий тўловларни тўлаш муддатларини бузгани

сабабли пеня миқдори кечиктирилган ҳар бир кун учун пеняни ҳисоблаш

тартиби сақланган ҳолда, унинг амалдаги миқдорига нисбатан учдан бир

қисмга камайтирилди; юридик шахсларга текширувлар натижалари бўйича

қўшимча ҳисобланган солиқ ва бошқа мажбурий тўловларни, шунингдек,

молиявий санкцияларни ундириш тўғрисида қарор қабул қилинган кундан

бошлаб олти ой мобайнида тенг улушларда тўлаш ҳуқуқи белгиланди.

3.2. Иқтисодиётни модернизациялаш ва диверсификация қилиш
шароитида солиқ ундиришнинг бошқа усулларини янада
такомиллаштириш йўллари

Иқтисодий ислоҳотларни чуқурлаштириш йўлида устувор

йўналишларни таъминлаш ва бу борадаги муаммоларни ечиш, катта

ҳажмдаги молиявий ресурсларни шакллантиришни тақозо этади. Солиқлар

иқтисодий ислоҳотлар жараёнининг таркибий қисми, унинг ички

ҳаракатлантирувчи омили бўлган ҳолдагина, иқтисодий ислоҳот

мақсадларига мувофиқ келиши мумкин.

Иқтисодий ислоҳотларни чуқурлаштиришнинг устувор вазифалари

иқтисодиётни эркинлаштириш, давлат бошқарувчилик функциясини

қисқартириш ва унинг иқтисодиётга аралашувини чеклашдан иборат. Шу

билан биргаликда мамлакатда ишлаб чиқаришни шакллантириш ва

ривожлантириш, бюджет-солиқ сиёсати яхлитлигини таъминлаш, бюджет

тақчиллигини тартибга солиш каби вазифаларни амалга ошириш учун,

аввало, солиқлар орқали иқтисодиётни бошқариш механизмини тўғри,

оқилона ишлаб чиқиш ва амалиётга тадбиқ этиш лозим бўлади.

Президентимиз таъкидлаганидеқ «Солиқ сиёсатини такомиллаштириш

иқтисодиётни барқарорлаштиришга ва молиявий аҳволни мустаҳкамлашга

оид муаммоларни ҳал қилишда муҳим аҳамият касб этади. Бозор

муносабатларига ўтиш шароитида солиқлар иқтисодий сиёсатни амалга

оширишда энг муҳим омил бўлиб қолади».

Таъкидлаш зарурки, солиқ тизимининг нормал ишлаши учун Ҳукумат

томонидан юритиладиган солиқ сиёсати мақсадлари ва вазифалари тўғри

белгиланиши муҳим аҳамиятга эга.

Ишлаб чиқаришни жадал ривожлантириш учун мустаҳкам пойдевор

яратишда энг асосий вазифа бюджет ва солиқ ислоҳотларини

чуқурлаштириш, солиқ тизимини соддалаштириш ва унификация қилиш

ҳамда солиқ юкини янада камайтиришдан иборатдир.

Ушбу вазифани бажарилиши қуйидагиларни амалга оширишда намоён

бўлади:

солиқ юкини ишлаб чиқарувчилардан истеъмолчиларга ўтказиш,

тўғридан-тўғри солиқлар салмоғини камайтириш ҳисобига билвосита

солиқлар улушини кўпайтириш;

солиққа тортишнинг ўхшаш базасига эга бўлган солиқларни

бирхиллаштириш, солиқ механизмини соддалаштириш;

ресурсларни тежовчи ишлаб чиқаришларни рағбатлантирувчи ресурс

солиқлари ставкаларини мақбуллаштириш;

солиқларни йиғилувчанлик даражасини ошириш ва бошқа заҳиралар

ҳисобига солиқ солиш базасини кенгайтиришга қаратилган.

2012 йил 26 апрелда Ўзбекистон Республикаси Президентининг

"Ўзбекистон Республикаси Президентининг айрим қарорларига ўзгартишлар

ва қўшимчалар киритиш тўғрисида"ги ПҚ-1745-сонли қарори қабул қилинди.

Мазкур ҳужжат билан Ўзбекистон Республикаси Президентининг тўртта

қарорига ўзгартиш ва қўшимчалар киритилди. Хусусан:

1) Ўзбекистон Республикаси Президентининг 2010 йил 26 февралдаги

Ўзбекистон ёзувчилар уюшмаси ҳузурида "Ижод" фондини ташкил этиш

тўғрисида"ги ПҚ-1292-сонли қарорига киритилган ўзгартиришга асосан

ноширлик ва матбаа корхоналарининг босма маҳсулотларини реализация

қилишдан, шунингдек босма маҳсулотларни ишлаб чиқариш ва реализация

қилиш билан боғлиқ таҳрир, матбаа ва ноширлик хизматлари кўрсатишдан

тушган тушумдан ажратмалар миқдори 2 фоиздан 1 фоизга туширилди.

2) Ўзбекистон Республикаси Президентининг 2011 йил 30 декабрдаги

"Ўзбекистон Республикасининг 2012 йилги асосий макроиқтисодий

кўрсаткичлари прогнози ва Давлат бюджети параметрлари тўғрисида"ги ПҚ-

1675-сонли қарорининг:

- 9-1-иловаси 2-1-банд билан тўлдирилди. Унга асосан оммавий ахборот

воситалари таҳририятлари, нашриётлар, полиграфия ташкилотлари,

телерадиоэшиттириш компаниялари учун ягона солиқ тўлови ставкаси 5

фоиз  миқдорида белгиланди.

- 11-иловаси 1-банди алоҳида сатр билан тўлдирилиб, унга мувофиқ

газеталар,  журналлар ва китоб маҳсулотлари билан чакана савдо қилиш учун

қатъий белгиланган солиқнинг бир ойдаги ставкаси (энг кам иш ҳақига

каррали миқдорларда) қуйидаги миқдорларда белгиланди:

• Тошкент шарҳи учун – 5,0;

• Нукус шаҳри ва вилоятга бўйсунувчи шаҳарлар учун – 3,0;

• Бошқа аҳоли пунктлари учун – 2,0.

Эслатиб ўтамиз, мазкур ўзгартириш ва қўшимчалар Ўзбекистон

Республикаси Президентининг 2011 йил 30 декабрдаги "Оммавий ахборот

воситаларини янада ривожлантириш учун қўшимча солиқ имтиёзлари ва

афзалликлар бериш тўғрисида"ги ПҚ-1672-сонли қарорига мувофиқ

киритилди ва улар 2012 йилнинг 1 январидан бошлаб амал қилмоқда.

Ўзбекистон Республикаси Президентининг «Тўғридан-тўғри хорижий

инвестициялар жалб этилишини рағбатлантиришга оид қўшимча чора-

тадбирлар тўғрисида»ги ПФ-4434-сонли Фармонига мувофиқ Ўзбекистон

Республикаси Президентининг 2005 йил 11 апрелдаги «Tўғридан-тўғри

хусусий хорижий инвестицияларни жалб этишни рағбатлантириш

борасидаги қўшимча чора-тадбирлар тўғрисида»ги ПФ-3594-сонли

Фармонига ўзгартириш ва қўшимчалар киритилди.

Хорижий инвесторлар учун юқори даражада қулай инвестиция

муҳитини яратиш, улар учун кафолатлар ва имтиёзлар тизимини янада

мустаҳкамлаш, республика ҳудудларига хорижий сармояларни жалб этишни

рағбатлантиришни кучайтириш мақсадида 10 апрель куни Ўзбекистон

Республикаси Президентининг «Тўғридан-тўғри хорижий инвестициялар

жалб этилишини рағбатлантиришга оид қўшимча чора-тадбирлар

тўғрисида»ги ПФ-4434-сонли Фармони қабул қилинди.

Мазкур Фармонга асосан амалдаги қонунчилик асосида

мамлакатимизда хорижий инвесторлар ҳамда хорижий инвестициялар

иштирокидаги корхоналар учун кафолатлар, имтиёзлар ва афзалликлар

тизими яратилганлиги қайд этилди ҳамда имтиёзлар кўлами янада

кенгайтирилди.

Жумладан, Ўзбекистон Республикаси Президентининг 2005 йил 11

апрелдаги «Tўғридан-тўғри хусусий хорижий инвестицияларни жалб этишни

рағбатлантириш борасидаги қўшимча чора-тадбирлар тўғрисида»ги ПФ-

3594-сон Фармонига асосан берилган солиқ имтиёзлари авваллари 8 та

тармоқ фаолиятига тегишли бўлган бўлса, ушбу Фармон билан 2012 йилнинг

II чорагидан бошлаб, хорижий инвестициялар учун имтиёзлар 20 та

йўналишдаги қуйидаги иқтисодиёт тармоқларида фаолият юритаётган

(Tошкент шаҳри ва Тошкент вилоятидан ташқари) республиканинг барча

шаҳарлари ва қишлоқ аҳоли пунктларидаги корхоналарга татбиқ этиладиган

бўлди.

Шунингдек, солиқ имтизёларидан фойдаланиш учун аввал корхонанинг

устав капиталида хорижий иштирокчиларнинг улуши камида 50 фоизни

ташкил этиши лозим бўлган бўлса, мазкур фармон билан устав капиталида

хорижий иштирокчиларнинг улуши камида 33 фоизни ташкил этадиган

тақдирда ҳам солиқ имтиёзларидан фойдаланиш ҳуқуқига эга бўлдилар.

Бундан ташқари Фармонга мувофиқ татбиқ этилган имтиёзларни

қўлланиш муддати давомида имтиёзлардан олинган даромадни корхонани

янада ривожлантириш мақсадида қайта инвестициялашга йўналтириш

белгиланган эди. Киритилган ўзгартиришга ва қўшимчаларга кўра, қайд

этилган даромаднинг 50 фоизини қайта инвестициялашга йўналтирган ҳолда

ҳам имтиёзлардан фойдаланиши мумкин бўлади.

Шу ўринда, Ўзбекистон Республикаси Президентининг «Тўғридан-

тўғри хорижий инвестициялар жалб этилишини рағбатлантиришга оид

қўшимча чора-тадбирлар тўғрисида»ги ПФ 4434-сонли Фармоннинг 1-

иловасида республика қонунчилигига мувофиқ хорижий инвесторлар ҳамда

хорижий инвестициялар иштирокидаги корхоналар учун кенг кўламдаги

кафолатлар, имтиёзлар ва афзалликлар тизими яратилганлиги баён қилинган.

Жумладан, қонун ҳужжатларида, агар Ўзбекистон Республикасининг

кейинги қонун ҳужжатлари инвестициялаш шарт шароитларини

ёмонлаштирса, унда чет эллик инвесторларга нисбатан инвестиция

киритилган даврдаги амал қилган қонун ҳужжатлари ўн йил мобайнида

қўллаш мумкинлиги қайд этилган.

Чет эллик инвестор ўз хоҳишига кўра янги қонун ҳужжатларининг

инвестициялаш шарт-шароитларини яхшилайдиган қоидаларини қўллаш

ҳуқуқига эгалиги ҳам белгилаб қуйилган.

Шуни алоҳида таъкидлаш лозимки, Фармон билан вазирликлар,

идоралар, маҳаллий давлат органлари, ҳуқуқни муҳофаза қилувчи ва назорат

идоралари, тижорат банклари томонидан хорижий инвесторлар ҳамда

хорижий инвестициялар иштирокидаги корхоналарнинг фаолияти билан

боғлиқ қўшимча талаблар ва чекловлар ўрнатилиши қатъиян тақиқланиши ва

бу ҳол қонунга хилоф деб ҳисобланиши белгиланди.

Ўзбекистон Республикаси Президентининг 2011 йил 30 декабрдаги

"Ўзбекистон Республикасининг 2012 йилги асосий макроиқтисодий

кўрсаткичлари прогнози ва Давлат бюджети параметрлари тўғрисида"ги ПҚ-

1675-сонли қарори билан 2012 йил учун солиқ ва бошқа мажбурий

тўловларнинг ставкалари тасдиқланди. 2012 йил учун қуйидаги миқдорларда

ўрнатилди:

• жисмоний шахслардан олинадиган даромад солиғининг энг кам

ставкаси – 9 фоиз (2011 йилда 10 фоиз);

• саноат соҳасидаги микрофирма ва кичик корхоналар учун ягона солиқ

тўлови ставкаси – 5 фоиз (2011 йилда 6 фоиз);

• маиший хизматларни, сартарошлик хизматларини, ўз маҳсулотини

ишлаб чиқариш ва сотишни юридик шахс ташкил этмасдан тадбиркорлик

фаолияти билан шуғулланадиган жисмоний шахслардан олинадиган қатъий

белгиланган солиқ ставкалари ҳам пасайтирилди.

• ломбардлар учун ягона солиқ тўлови ставкаси – 30 фоиз миқдорида

ўрнатилди;

• бюджетдан ташқари Пенсия жамғармасига фуқароларнинг суғурта

бадалларининг ставкаси – 4,5 фоиздан 5,5 фоизгача оширилган.

Қуйидаги солиқ солиш тартиби белгиланди:
• автомобиль транспортида юк ташиш хизматлари билан шуғулланувчи

ягона солиқ тўлови тўловчилари учун ягона солиқ тўловининг энг кам

миқдори ҳар бир автотранспорт воситасига якка тартибдаги тадбиркорлар

учун ўрнатилган қатъий белгиланган солиқ ставкасини қўллаш орқали

аниқланади. Бунда автомобиль транспортида юк ташиш хизматлари билан

шуғулланувчи якка тартибдаги тадбиркорлар учун қатъий белгиланган солиқ

ставкаси ушбу хизматларни амалга ошириш жойига боғлиқ эмас;

Кўчмас мулкни, жумладан уй-жойни ижарага беришдан даромадлар:

Солиқ солиш шартномада белгиланган ижара ҳақи суммасидан, бироқ

қуйидагилардан кам бўлмаган миқдорлардан келиб чиқиб амалга оширилади:

• юридик шахслар учун – давлат кўчмас мулкидан фойдаланганлик учун

ижара ҳақининг энг кам ставкаларидан; • уй-жойларни ижарага берувчи

жисмоний шахслар учун ижара ҳақи ставкаларидан, бир ой учун умумий

майдоннинг 1 кв.м учун: Тошкент шаҳрида – 3 000 сўм; Нукус шаҳри ва

вилоятга бўйсунувчи шаҳарларда – 2 000 сўм; бошқа аҳоли пунктларида – 1

000 сўм. Бунда жисмоний шахсларнинг мол-мулкни ижарага беришдан олган

даромадларига жисмоний шахслардан олинадиган даромад солиғининг энг

кам ставкаси – 9 фоиз миқдорида солиқ солинади.

Бундан ташқари:

• ресурс солиқларининг ставкалари индексация қилинган;

• 2012 йилнинг 1 январидан бошлаб чакана савдо тармоғида сотиладиган

олтиндан ясалган заргарлик буюмларига 1 грамм заргарлик буюми учун 10

АҚШ доллари эквивалентида акциз солиғи жорий этилди. Бунда тасдиқловчи

ҳужжатлар мавжуд бўлган тақдирда харид қилинган олтиндан ясалган

заргарлик буюми бўйича тўланган акциз солиғи чегирилади;

• мобиль алоқа (уяли алоқа компаниялари) хизматларини кўрсатувчи

юридик шахслар учун абонент рақамидан фойдаланганлик учун ойига 400

сўм миқдорида тўлов жорий этилди.

Жисмоний шахслар томонидан якка тартибдаги тадбиркор сифатида

давлат рўйхатидан ўтмасдан фаолият турлари билан шуғулланиш ҳолатлари

аниқланганда, давлат солиқ хизмати органлари фаолиятнинг тегишли тури

бўйича қатъий белгиланган солиқнинг ўрнатилган ставкасидан келиб чиқиб

бир йиллик миқдоридаги суммасини бир вақтнинг ўзида ундиради.

Ўзбекистон Республикаси Президентининг 2011 йил 30 декабрдаги ПҚ-

1675-сонли қарорининг 27-иловасига мувофиқ Ўзбекистон Республикаси

Президентининг ва Вазирлар Маҳкамасининг қарорлари билан берилган

айрим имтиёзларнинг амал қилиш муддати 2014 йилнинг 1 январигача

узайтирилди:

1. Молиявий, лизинг, маиший ва бошқа хизматлар кўрсатаётган юридик

шахсларни фойда солиғи ва ягона солиқ тўлови тўлашдан озод этиш

(Ўзбекистон Республикаси Президентининг 2006 йил 17 апрелдаги ПҚ-325-

сонли ва 2007 йил 21 майдаги ПҚ-640-сонли қарорлари).

2. Хизмат кўрсатиш соҳаси корхоналари томонидан кўрсатилган

хизматларга пластик карталар қўлланиб тўланган ҳажмидан амалдаги

ставкага нисбатан 10 фоиз пасайтирилган ставка бўйича фойда солиғи ёки

ягона солиқ тўловини тўлаш (Ўзбекистон Республикаси Президентининг

2006 йил 3 августдаги ПҚ-433-сонли қарори).

3. Қуйидагиларни тўлашдан озод этиш:

- наслчилик иши корхоналарини барча солиқ ва мажбурий

ажратмалардан;

- фермер хўжаликларини чорвачилик маҳсулотлари, жумладан, унинг

қайта ишланган маҳсулотини сотиш тушуми бўйича мажбурий

ажратмалардан;

- Ўзбекистон Республикаси Президентининг 2008 йил 21 апрелдаги ПҚ-

842-сонли қарори асосида берилган бошқа имтиёзлар.

4. Гўшт ва сутни қайта ишлашга ихтисослашган микрофирма ва кичик

корхоналарга ягона солиқ тўлови ставкасини 50 фоизга камайтириш ва

Ўзбекистон Республикаси Президентининг 2009 йил 26 январдаги ПҚ-1047-

сонли қарори асосида берилган бошқа имтиёзлар.

5. Ноозиқ-овқат истеъмол товарлари (рўйхат бўйича) ишлаб чиқаришга

ихтисослашган корхоналарни фойда солиғи ва мулк солиғи, ягона солиқ

тўловлари, Республика йўл жамғармасига мажбурий ажратмалар тўлашдан

озод этиш ва Ўзбекистон Республикаси Президентининг 2009 йил 28

январдаги ПҚ-1050-сонли қарори асосида берилган бошқа имтиёзлар.

6. Тижорат банклари ва Ягона умумреспублика процессинг марказини

банкоматлар, терминаллар, коммутация ускуналари ва пластик карталар

бўйича тўловларни амалга ошириш учун фойдаланиладиган бошқа асбоб-

ускуналардан, шунингдек дастурий таъминот сифатидаги мол-мулкдан мулк

солиғи тўлашдан озод этиш ва Ўзбекистон Республикаси Вазирлар

Маҳкамасининг 2004 йил 24 сентябрдаги 455-сонли қарори асосида берилган

бошқа имтиёзлар.

Ўзбекистон Республикаси Президентининг 2011 йил 30 декабрдаги ПФ-

4399-сонли Фармонига мувофиқ қуйидаги имтиёзларнинг амал қилиш

муддати 2012 йил 1 январдан:

• уй шароитида халқ бадиий ҳунармандчилиги ва амалий санъати

буюмларини ишлаб чиқариш бўйича якка тартибдаги меҳнат фаолияти билан

банд бўлган шахслар - "Ҳунарманд" уюшмаси аъзоларига қатъий

белгиланган солиқни тўлаш юзасидан солиқ имтиёзининг амал қилиш

муддати 2014 йилнинг 1 январгача узайтирилди (Ўзбекистон Республикаси

Президентининг 2010 йил 30 мартдаги ПФ-4210-сонли Фармони);

• аҳолига пуллик тиббий хизмат кўрсатувчи (стоматология ва

косметология хизматлари бундан мустасно) тиббиёт муассасаларини барча

турдаги солиқлар ва Республика йўл жамғармаси ҳамда таълим

муассасаларини реконструкция қилиш, мукаммал таъмирлаш ва жиҳозлаш

жамғармасига ўтказиладиган мажбурий ажратмалар тўлашдан озод этиш

юзасидан солиқ имтиёзининг амал қилиш муддати 2018 йилнинг 1 январгача

узайтирилди (Ўзбекистон Республикаси Президентининг 2007 йил 19

сентябрдаги ПФ-3923-сонли Фармони).

2012 йилнинг 13 апрелида Ўзбекистон Республикаси Президентининг

"Ангрен" махсус индустриал зонасини барпо этиш тўғрисида"ги Фармони

қабул қилинди. Мазкур Фармонга мувофиқ юқори қўшилган қийматга эга

бўлган рақобатбардош маҳсулот ишлаб чиқаришни таъминлайдиган

замонавий, юксак технологияли ишлаб чиқаришларни ташкил этиш учун

хорижий ва маҳаллий инвестицияларни жалб этиш бўйича қулай шарт-

шароитларни шакллантириш, шунингдек Тошкент вилоятининг ишлаб

чиқариш ва ресурс салоҳиятидан комплекс ҳамда самарали фойдаланиш,шу

асосда янги иш жойларини яратиш ва аҳоли даромадларини ошириш

мақсадида Тошкент вилоятида "Ангрен" махсус индустриал зонаси (МИЗ)

барпо этилди.

Битирув малакавий ишимизнинг охирги 3-бобига хулоса қилиб

айтадиган бўлсак, “Иқтисодиётни модернизациялаш ва диверсификация

қилиш шароитида солиқларни ундиришни оптималлаштириш ва солиқ

қарзларини камайтириш йўллари” деб номланган ушбу бобнинг 3.1.

параграфида солиқларни ундиришни оптималлаштириш масалалари

масалаларини, 3.2. параграфида эса иқтисодиётни модернизациялаш ва

диверсификация қилиш шароитида солиқ ундиришнинг бошқа усулларини

янада такомиллаштириш йўлларини кўриб чиқдик.



82

Хулоса ва таклифлар

Мулкчиликни турли шаклларини ташкил топиши ва иқтисодий

жараёнларнинг либераллашуви, модернизациялашуви ва

демократизациялашуви солиқлар орқали иқтисодиётни тартибга солиш

аҳамиятини оширган ҳолда, солиқ механизмини такомиллаштиришда асосий

эътиборни унинг бошқаруви билан боғлиқ вазифалари самарадорлигини

оширишга қаратилмоқда.

Бозор муносабатларига асосланган иқтисодиёт учун хос бўлган мол-

мулк солиғи ҳозирги кунда жаҳоннинг кўплаб мамлакатларида амал қилиб,

мазкур солиқ орқали иқтисодиётнинг турли соҳа ва тармоқлар

ривожланишига сезиларли таъсир кўрсатилмоқда. Иқтисодиётни солиқлар

орқали тартибга солишнинг асосий мақсади ҳам хўжалик юритишда қулай

шароитларни яратиб бериш ва корхоналарда ишлаб чиқариш самарадорлигин

оширишни рағбатлантиришдан иборатдир.

Солиқ тизими тубдан ислоҳ қилинаётган пайтда юридик шахслардан

ундириладиган мол-мулк солиғини такомиллаштириш алоҳида аҳамияти касб

этмоқда. Шу боисдан ҳам ушбу мавзуни ўрганиш солиқ тизимида

ўрганилиши лозим бўлган мавзулардан бири ҳисобланади.

Мамлакатимизда солиққа тортиш усулларининг амал қила бошлаганига

узоқ вақт бўлмаган бўлсада, шу қисқа давр ичида унинг солиқ тизимидаги

ўрни ва аҳамиятини ошириш, бозор талаблари асосида такомиллаштириш ва

солиқ тўловчилар фаолиятларини рағбатлантиришдаги ролини ошириш

борасида бир қанча ишлар қилинди ва қуйидаги  йўналишларда давом

эттирилмоқда:

1. Солиқни ундириш бўйича мавжуд ҳуқуқий асосларни

такомиллаштириш ва барқарорлигини таъминлаш;

2. Ер, мол-мулк ва даромад солиғи тўловчилари учун ягона бўлган солиқ

ундириш механизмини такомиллаштириш;

3. Ишлаб чиқариш ва бошқа соҳаларни ривожлантириш, маҳсулот

экспортини ошириш мақсадида имтиёзлардан самарали фойдаланиш

йўналишларини ишлаб чиқиш;

4. Солиқни ҳисоблаш ва тўлашда томонларнинг белгиланган ҳуқуқ ва

мажбуриятларини бажарилишини таъминлашга доир чора-тадбирларни

ишлаб чиқиш.

Битирув малакавий ишни “Иқтисодиётни модернизациялаш шароитида

солиқларни ундиришни оптималлаштириш ва солиқ қарзларини камайтириш

йўллари (Яккасарой тумани ДСИ мисолида)” мавзуси бўйича олиб борилган

изланиш ва тадқиқотлар якуни сифатида қуйидаги хулосаларга келинди:

1. Солиқ ундириш усуллари мамлакатимиз солиқ тизимида 1992 йилдан

жорий қилиниб, унинг барқарорлиги таъминланди ва такомиллаштириш

бўйича ишлар давом эттирилмоқда;

2. Солиқ ундириш усуллари ҳуқуқий асослари шакллантирилди ва ҳозирги

даврга қадар такомиллаштирилиб келинмоқда;

3. Бозор иқтисодиёти ва мулк шаклларининг кўпайиши шароитида

мулкларни солиққа тортишнинг  сабаблари ва солиққа тортиш тизимини

ташкил қилинишининг назарий асослари ўрганилди;

4. Солиқ кодекси ва бошқа ҳуқуқий хужжатлар қабул қилиниши орқали

бошқа солиқлар такомиллашуви ўрганилди ва таҳлил қилинди;

5. Солиқ ундириш усулларида солиқ объекти ҳисобланган солиққа

тортиладиган мулклар таркиби, уларнинг солиққа тортиш мақсадида

белгиланадиган қийматини аниқлаш тартиби ўрганилди;

6. Солиқларни ҳисоблаш ва бюджетга тўлашнинг амалдаги тартиби ва

услуби ўрганилди;

7. Хорижий мамлакатларда солиқ ундириш усуллари амалий ҳолати ҳамда

тажрибалари ўрганиб чиқилди;

8. Солиқнинг амал қилишини таъминловчи унга доир меъёрий-ҳуқуқий

асосларнинг ишлаб чиқилишида амалиётда йўл қўйилаётган муаммолар

ва шулар доирасида фикрлар, қарашлар бериб ўтилди.

Битирув малакавий иш мавзуси доирасида олиб борилган тадқиқотлар,

изланишлар натижасида юридик шахслар мол-мулкини солиққа тортишни

такомиллаштириш бўйича қуйидаги таклифлар ишлаб чиқилди:

1. Амалдаги ер ва мулк солиқлари ўрнига, ерни баҳолаш ва қийматини

белгилаш тизимини ишлаб чиққан ҳолда ягона «кўчмас мулк солиғи»ни

жорий қилиш керак. Бу орқали солиқ ишини енгиллаштиришга ва унинг

самарадорлигини оширишга эришишимиз мумкин;

2. Мол-мулк солиғи ставкаларини табақалаштириш керак. Бунда асос

қилиб  фаолият турларини олиш, яъни савдо ва хизмат кўрсатиш

корхоналари учун ставкани кўтариш ва бунинг эвазига импорт ўрнини

босувчи ва истеъмол товарлари ишлаб чиқарувчилар учун паст ставкани

қўллаш мақсадга мувофиқ;

3. Солиқ имтиёзлари самарадорлигини ошириш. Буни амалга ошириш учун

имтиёзларни беришда унинг кенг миқёсида амал қилишини ва ҳақиқатда

зарур йўналишларда берилишини таъминлаш керак. Масалан, қишлоқ

жойларида ишлаб чиқаришни ривожлантириш учун шу ҳудудларда

ташкил этилган корхоналарга имтиёз бериш ўз самарасини бериши

мумкин;

4. Тугалланмаган қурилиш учун мулк солиғини бекор қилиш лозим. Чунки

корхона ҳали фаолиятини бошламасдан туриб, унинг қилган харажатига

нисбатан солиқ солиниши солиқ тўловчининг кейинги фаолиятига

салбий таъсир кўрсатиши мумкин;

5. Микрофирмалар ва кичик корхоналар асосий восита ва номоддий

активларини ижарага берганда улар учун мулк солиғини умумий

тартибда тўлашини бекор қилиш ёки солиқ ишини осонлаштириш

мақсадида ижара тўловига нисбатан солиқни ундиришни ташкил қилиш

керак. Чунки уларга нисбатан ягона солиқ тўлови жорий қилинишидан

мақсад ҳам улар учун солиқ ишини енгиллаштиришдан иборат.

1.4. Ўзбекистон Республикасининг “Таълим тўғрисида”ги Қонуни, 1997

йил 29 август.

2.4. Ўзбекистон Республикаси Президентининг 2008 йил 28 ноябрдаги

ноқонуний талаб этганлик учун жавобгарликни кучайтириш тўғрисида"ги

2.9. Ўзбекистон Республикаси Президентининг “Ўзбекистон

Дастури»

2.12. Ўзбекистон Республикаси Президентининг 2010 йил 27 январдаги ПҚ

қўллаш тартиби тўғрисида”ги Ўзбекистон Республикаси Вазирлар

тўлаш тартиби тўғрисидаги Низом (МВ, ДСҚ, МБ бошқарувининг АВ

томонидан 2005 йил 6 октябрда 1515-сон билан рўйхатдан ўтказилган қарори

Сенатининг 2010 йил 12 ноябрдаги қўшма мажлисидаги маърузаси. -Т.:  Халқ

сўзи, 2010 йил, 13 ноябр, 1-бет

7.1. Солиқлар ва божхона хабарлари»  молиявий иқтисодий газетаси 2009-

2012 йиллар

7.2. «Бозор, пул ва кредит» журнали 2009-2012 йиллар

8.6. http://www.gov.uz

8.7. http://www.press-service.uz

8.8. http://www.mineconomy.cc.uz

8.9. http://www.mf.uz

8.10. http://www.tresure.uz

8.11. http://www.stat.uz

8.12. http://www.soliq.uz

8.13. http://www.gtk.uzsci.net

8.14. http://www.edu.uz

8.15. http://www.tsue.uz

8.16. http://bfa.re.uz

8.17. http://www.tfi.uz

8.18. http://www.glossary.ru

8.19. http://www.budgetrf.ru

8.20. http://www.lex.uz

8.21. Norma 2012.

8.22. Pravo 2012.


